
32. La frase complesse. Lis proposizions subordenadis

Tommaso Balsemin e Laura Vanelli'

32.1. Gjeneralitats

Par frase complesse si intint une frase che e ten dongje plui frasis, clamadis ancje
proposizions, peadis tra di 10r di rapuarts di coordenazion (si viodedi il cjapitul 31) o di
subordenazion. Cemit che si a za viodat intal cjapitul 22, la frase e je une costruzion
sintatiche dade di un verp che al fas di predicador e dai siei argoments, ven a stai dai elements
obligatoris selezionats dal verp stes: la frase dade dal verp ¢ dai siei argoments e ven clamade
frase nuclear. Dongje di chescj elements necessaris par costrui une frase ben fate, si puedin vé
ancje altris elements che no son obligatoris e che si clamin extranuclears: a puedin jessi
elements circostanziai che a completin il significat de frase e a segnalin lis "circostancis" che
I’event si realize (tant che par esempli il ltc, il timp, la cause, e v.1.), altris elements, definits
atribuits, che a modifichin i diviers costituents dantjur proprietats specifichis. Argoments,
circostanziai e atribiits a son formats di sintagmis di divierse fate: in particolar, i argoments si
realizin come SN o SP, i circostanzidi come SP o SAvy, i atrib(ts come SA, SP o SAv. Si
viodedi chest esempli:

(1) I, a cjase, Toni al a rot il vds francés di porcelane

In cheste frase 1 SN Toni e il vas a son 1 argoments domandats dal verp rompi e Toni al
a rot il vis e je la frase nucledr. Ir, a cjase, francés e di porcelane a son i elements
extranuclears, e plui di un precis il SAv ir e il SP a cjase a son circostanzidi, biel che il SA
cinés e il SP di porcelane a son atribiits di vas.

Intune frase semplice, tant che inte (1), i argoments ¢ i elements extranuclears a son dats
di sintagmis, ma chei stes elements a puedin jessi dats ancje di struturis frasdls: cuant che la
funzion di argoment o di element extranuclear e ven davuelte di une o di plui frasis, clamadis
ancje proposizions, si a une frase complesse (o periodi)?. Si viodedin chescj esemplis:

(2) No mi plds che al rivi simpri tart

(3) Toni al a confessdt di vé robdt la golaine
(4) Cuant che al é strac, nol a voie di ld fiir

(5) O restiacjase, parce che al pliif masse

(6) Al arotil vas che al veve comprat in France

In (2) la proposizion che al rivi simpri tart e a la stesse funzion di sogjet che al varés un
SN (par esempli in No mi plas chest vistit); in (3) la proposizion di vé robdt la golaine ¢ je
I’argoment che al met dongje I'OD dal verp confessd (impen di un SN, tant che par esempli in
Toni al a confessat la robarie de golaine); in (4) e in (5) lis proposizions Cuant che al é strac

11 cjapitul al & il risultat dal lavor comun di doi autérs, che a dn resonat insiemi su ogni aspiet. Dome par
finalitats academichis, la atribuzion dai tocs e je di ntindisi in cheste maniere: 1 §§ 32.1 e 32.3 a van atribuits a
Laura Vanelli; il § 32.2 al va atribuit a Tommaso Balsemin.

2 8i 4 une frase complesse ancje intal cas che la frase e vedi dentri dés o plui frasis coordenadis, tant che
in: O ai mangjdt e o soi partit. In chest cis lis dos frasis a son pero indipendentis la une di ché altre.

¢ parce che al pliif masse a an la funzion di circostanzials (davueltis te frase semplice di SAv
o SP); in (6) la proposizion relative che al veve comprdt in France e a une funzion atributive
(la stesse che e varés un SA intune frase semplice, tant che francés in (1)).

BRIRIIINRIN

Intune frase complesse la relazion tra lis struturis frasals che le componin e je un rapuart
Jjerarchic®: lis proposizions che a an il ril di argoment o di costituent extranucleir a son
subordenadis dal pont di viste struturdl, ven a stdi che a son dipendentis dal pont di viste
sintatic, rispiet ae frase che e ten dentri il verp / predicat di li che a dipendin, e che e ven
definide frase rezinte o soreordenade. Al va marcat che une frase subordenade, stant che ¢ je
une struture frasal, e pues ancje ché jessi une frase soreordenade rispiet a altris frasis
subordenadis®. Par esempli:

(7) a. Tiaiditche nomiplas che al rivi simpri tart
b. Toni mi a dit che al restave a cjase parce che al ploveve masse

In (7a) la proposizion subordenade argomental c/e al rivi simpri tart e a tant che frase
rezinte la proposizion che no mi plas, ancje ché subordenade di 77 ai dit. Te stesse maniere, in
(7b) la circostanzial parce che al plif masse e dipent de subordenade di restd a cjase.

Si definis frase principal la frase soreordenade che no dipent di nissune altre frase.

Tai prossims §§ a vegnin descrivudis lis proposizions subordenadis a tacd de lor
classificazion in tré grups, che a riprodusin la classificazion analighe dai sintagmis e che ¢ a
par fonde la lor funzion specifiche dentri de struture frasal complesse:

I. subordenadis argomentils (32.2), dividudis in proposizions completivis (che cun di
plui a puedin jessi ogjetivis, oblicuis (o0 indiretis) e sogjetivis) € proposizions interogativis
indiretis.

I1. subordenadis circostanzidls o averbidls (32.3)°, che a vegnin dividudis in diviersis
fatis dadr de lor funzion dentri de frase complesse: proposizions causals, finals, consecutivis,
ipotetichis (costruzion condizional), concessivis, temporals.

III. subordenadis atributivis (32.4), che a son dentri di un SN e a ‘nt modifichin il N
cjaf: si dividin in proposizions relativis e proposizions participidls (par chestis si viodedi
26:3.2).

* Cemiit che si & za dit inte n. 1, no son relazions di jerarchie tal cas des frasis coordenadis, che a an rl
compagn dal pont di viste sintatic.

4 Cheste pussibilitat di meti une struture linguistiche dentri di une struture de stesse fate, in chest cis une
frase dentri di une frase, si clamile ricorsivitdt e e je une des proprietits essenzidls dal lenga¢c uman. La
ricorsivitit e je ae fonde de creativitat dal lengag, stant che, almancul in potenziil, no son limits intrinsics aes
pussibilitits par esempli di slargjd une frase zontant altris frasis.

5 Inte leterature linguistiche si cjatin ducj i doi i tiermins par marca lis frasis subordenadis extranuclears
no atributivis. In gjeneral, dute la schirie des subordenadis di cheste fate e ven cuvierte tant dal prin tiermin che
di chel altri. Par juste, si podarés fa une distinzion tra lis averbils, che a son peadis in maniere direte cul predicat
verbal (tant che par solit i averbis), tant che tal cas des proposizions finals (O soi lade a Rome par incuintralu) o
des concessivis (Al a mangjdt tant che al e stat mal)), e lis circostanzidls, che a marchin plui di un precis lis
“circostancis” di spazi e di timp o ben di cause che si verifiche I'event esprimiit de frase soreordenade (par
esempli: Al e colat il puint, par vie che al a ploviit masse, Cuant che al é rivat Toni, a jerin za lats vie). Ma
cheste distinzion, ancje se e covente par ciertis analisis, no je necessarie achi, viodude la descrizion sintatiche e
funziondl che e vignara fate par chestis frasis, si che duncje a vignaran doprats ducj i doi i tiermins, cence fa
diferencis.

32.2. Lis subordenadis argomentals

Cemit che si a dit intal § 32.1, lis proposizions argomentdls a son chés subordenadis
che a esprimin un dai argoments selezionats dal verp rezint. A puedin jessi dividudis in
completivis (che si dividin ancje 16r in ogjetivis, oblicuis e sogjetivis) e interogativis indiretis.
I1 § 32.2.1 al vignara dedicat aes completivis, biel che lis interogativis indiretis a vignaran
frontadis intal § 32.2.2.6

32.2.1. Lis proposizions completivis

Lis proposizions completivis a son chés proposizions che te frase complesse a davuelzin
lis stessis funzions argomentals davueltis dai sintagmis inte frase semplice: in particoldr, la 16r
funzion 1 corispuint a ché di un ogjet diret (frasis ogjetivis), o di un complement indiret (frasis
oblicuis o indiretis) o ancje di un sogjet (frasis sogjetivis).

32.2.1.1. Lis proposizions ogjetivis

Lis proposizions ogjetivis a son chés subordenadis argomentils che a davuelzin la
funzion di ogjet diret dal verp de frase rezinte (e che a alternin, inte frase semplice, cuntun SN
ogjet diret).

Lis proposizions ogjetivis a puedin presentasi in dos variantis principals: a puedin vé
forme esplicite o finide (cuant che il verp de ogjetive al € di mit finit; (1a)), o forme implicite
o no finide (cuant che il verp de ogjetive al ¢ di mat no finit; (1b)).

(1) a. Tipromet che o rivarai adore
b. Ti promet di riva adore

Cemiit che o viodarin plui indevant, tra i verps che a puedin rezi une proposizion
ogjetive, no ducj (e no in ducj i cas) a ametin sedi la costruzion esplicite sedi ché implicite. La
forme esplicite e a une distribuzion plui limitade rispiet a ché implicite, stant che dome un
sotgrup di verps che a rezin une ogjetive a ametin dutis lis dés formis; par chei altris, la
uniche forme ametude pe ogjetive e je ché inte variante no finide.

Intal cas des ogjetivis implicitis o no finidis, il verp de proposizion ogjetive al ¢ al
infinit. Il sogjet des ogjetivis implicitis duncje nol ¢ esprimit, e la assegnazion dal sogjet de
ogjetive e ven regolade midiant di un mecanisim clamat control (parce che la assegnazion dal
sogjet de ogjetive e je controlade di un costituent de frase rezinte, cfr. § 26.2.1 e §
26.2.2.7.2.1). Tal cas des proposizions ogjetivis, il controlor al pues jessi il sogjet o ben
’ogjet indiret de frase rezinte (lis dos pussibilitits a son determinadis dal verp de frase
rezinte). In (2), duncje, il controlor dal sogjet de proposizion ogjetive al ¢ il sogjet de rezinte,
biel che in (3) il controlor al e I’ogjet indiret:

(2) Mario al promet a Marie di riva doman
Marine e sperave di ld in vacance al mar
Luca mi a contat di vé viodut Luise a messe
Mé mari mi a domanddt di ld a comprd il pan
O ai consedt a Sofie di fa un viag in Grecie
Mirte e a dit a so fradi di lassdle in pds

)

cEgpogoep

® Par un aprofondiment des cuistions frontadis in chest cjapitul e par altris esemplis su lis subordenadis
argomentils te 16r forme no finide, si viodedi il § 26.2 sul infinit e lis costruzions cul infinit.

La subordenade ogjetive e pues jessi introdusude dal complementador preposizional di
o se di no (intune schirie plui limitade di cas) e pues presentasi cence introdutor.

(4) Prometimi di compuartdti ben

O ai simpri savit di jessi special

Al veve pensdt di vierzi une gnove buteghe
A son cierts argoments che si a mior tase
Nissun nol voleve judalu

No intint fa la stesse robe ancje par Nadal

(5)

8o G o

La distinzion no je simpri cussi categoriche, e in cualchi cas e pues jessi une alternance
tal dopra o mancul il complementador preposizional di:

(6) a. E cumo no intindin torna indaur / di torna indatir
b. Al veve mior std a cjase / di std a cjase

Inte forme esplicite, lis ogjetivis a son introdusudis dal complementadér che (che no si
pues mai fa di mancul di meti). Il verp de proposizion ogjetive esplicite al pues jessi al
indicatif, al coniuntif o al condizional.

(7) a. Ovinlet che tu as vincut la gare
b. Al crodeve che tu fossis za rivade
¢. No std (a) dimi che tu varessis mior sta a ¢jase!

Cemit che si a za dit, da(r dal verp de frase rezinte a vegnin ametudis o dutis lis dos
formis (implicite o esplicite), o dome la forme implicite. Cun di plui, un altri fatér che al
determine la alternance tra forme implicite e esplicite e je la coincidence o mancul tra il sogjet
de subordenade e chel de rezinte. In particolar, cemiit che si viodara plui in detai, la forme
implicite e je ametude dome cuant che e je coreferenzialitat tra sogjet de proposizion rezinte e
sogjet de subordenade. Se invezit sogjet de rezinte e sogjet de subordenade no son il stes, la
uniche forme ametude e je par fuarce ché esplicite.

Te plui part dai cas che a tocjin lis subordenadis ogjetivis la forme esplicite e je ametude
sedi che il sogjet al sedi il stes de proposizion rezinte, sedi che al sedi diviers (duncje la forme
esplicite e je ametude cualsisei al sedi il controlor dal sogjet de frase ogjetive):

(8) a. Al veve prometiit di riva adore / che al sarés rivat adore | che i fruts a saressin
rivdts adore
b. Mi a dit di vé comprat une machine gnove / che al voleve compra une machine
gnove / che Marco al a comprdat une machine gnove
c. Osaidi podefa di plui! | che o podareés fa di ps’m / che tu podaressis fa di plui.
d. O ai capit di vé shalidat | che o ai sbalidat | che tu as sbaliat

Cun cualchi verp (come vé midr, volé, preferi, adora, desiderd, odea e v.i.), invezit, la
forme esplicite de ogjetive no je ametude se i doi sogjets a son coreferenziai, e duncje si
presente dome se il sogjet de subordenade ogjetive al ¢ diviers di chel de frase rezinte (si a za
dit che in chest cés la forme esplicite € je la uniche forme pussibile)’:

(9) a. O vares mior che tu stessis a cjase | *che o stes a cjase
b. O vuei che tu mi disis la veretdt | *che ti disi la veretdt

7 Si consideredi che chescj verps che no ametin la forme esplicite cun coreference di sogjets a son chei
che no presentin I'introdut6r preposiziondi di cuant che a introdusin une subordenade in forme implicite (ancje
se, cemiit che si a za dit, ¢ pues jessi alternance, cft. (6)): O varés mior std a cjase; O vuel diti la veretdt.

Par siera, a son ancje verps (tant che olsa, fini, mola, ferma, ciri ¢ v.i.) che a ametin tant
che uniche forme ché implicite, biel che la forme esplicite e risulte simpri agramatical:

(10) a. Dopo ce che al jere sucediit, nol olsave plui fasi viodi ator / *che si faseve
viodi ator
b. Mario al a finit di lavord / *che al lavore

Une altre carateristiche proprie des proposizions ogjetivis, che lis diferenzie di chés
oblicuis, e je la pussibilitat di pronominaliza la subordenade ogjetive cul clitic acusatif /u (il
stes che al covente a pronominalizd un SN ogjet diret: Marco al mangje un panin | Marco lu
mangje). Se cheste pronominalizazion no je ametude pes completivis oblicuis, si pues invezit
doprile pes completivis ogjetivis (ancje se no cun ducj i verps®):

(11) a. O ai simpri saviit di jessi special | Lu ai simpri savit
b. Al veve pensdt di vierzi une gnove buteghe | Lu veve pensit
c. Ovin let che tu as vinciit la gare / Lu vin let

32.2.1.2. Lis proposizions oblicuis

Lis proposizions oblicuis (o indiretis) a son chés subordenadis argomentals che i
corispuindin, inte frase semplice, a un complement preposizional (un SP) domandat par fuarce
dal verp rezint’.

Tant che lis ogjetivis, ancje lis proposizions oblicuis a puedin presentasi te variante
esplicite o finide (cuant che il verp de oblicue al ¢ di mut finit; (12a)), introdusude simpri di
che, o se di no inte variante implicite o no finide (cuant che il verp de oblicue al ¢ di mit no
finit; (12b-e)), introdusude di di (12b) o di a (12c-d). La selezion dal introdutor di o a cu la
forme implicite e dipent dal verp de rezinte: par esempli, a domandin di inacuarzisi, visasi,
dismenteasi, ricuardasi, fidasi, dubita, maravedsi, e v.i.; a domandi a verps tant che usdsi,
rinunzid,, impard, scomengd, rivd, obled, e v .i.

(12) a. Luca no si jere inacuart che al veve shalidat
b. Luca no si jere inacuart di vé sbaliat
c. Luca no si jere usat a ld ator in machine
d. Nol rive mai a fini il lavor in timp

Si consideredi che, biel che ’introdutor di cu lis frasis ogjetivis e sogjetivis (che si
viodaran plui indevant) al va considerdit un complementador (ancje se di nature
preposizional), cu lis frasis oblicuis di al va frontat pardabon tant che une preposizion, stant
che cheste stesse preposizion e je cjaf dal SP che i corispuint (par esempli inacuarzisi dal fal,
fidasi de peraule dai amis, dubitd de so lealtat — cfr. §17.2.2.1.8). Par chel che invezit al inten
I’introdutoér a, cui verps intransitifs al va considerat tant che une preposizion, che e coincit cul
cjaf dal SP che i1 corispuint (usasi al frét, rinunzia ae ereditat, oblea al rispiet), cui verps
transitifs invezit al va considerat come un complementador preposizional (impard, tacd,
scomencd alc vs. a fa ale —cfr. §17.2.2.2.5).

¥ In gjeneral, cui verps che a ametin dome la variante implicite de ogjetive, si esclit la pussibilitit di
pronominalizazion cul clitic lu: Marie e intint sveasi adore | *e lu intint; Luca nol olsave plui cjalami | *no lu
olsave plui ¢ v.i.

? Al & perd cualchi verp, tant che impard o scomencd, che al ré¢ un ogjet diret se al & un element nominal
(= SN), intant che cuant che al ré¢ une frase, cheste ¢ ven introdusude di a.

Ancje intal cas des oblicuis, biel che il verp de subordenade inte forme implicite al ¢
I’infinit, inte forme esplicite il verp de subordenade al pues jessi I’indicatif (13a), il coniuntif
(13b) o il condizional (13c):

(13) a. Marco si jere dismentedt che so sur e rivave il 29
b. Marco si jere dismentedt che e fos lade cussi mal la robe!
J :
c. Marco si jere dismentedt che tu saressis ldt tu doman a fa la spese

Tant che pes ogjetivis, come che si viodara plui indenant, ancje pes sogjetivis si pues
ameti sedi la forme esplicite de oblicue sedi ché implicite, dalr dal verp de rezinte. Cun di
plui, cemit che si @ za viodit, ancje pes proposizions oblicuis la forme esplicite € a une
distribuzion plui limitade rispiet a ché implicite, stant che dome un sotgrup di verps che a
rezin une subordenade oblicue a ametin dutis dos lis formis, biel che chei altris a permetin
dome la variante implicite o no finide, cemit che si mostrara ca di poc (si viodedin i esemplis
(16) e (17)). Ancje in chest cas al val ce che si a za dit pes ogjetivis: la forme no finide e
impliche coreferenzialitat tra sogjet de proposizion rezinte e sogjet de subordenade, se invezit
i doi sogjets no coincidin la uniche forme ametude e je ché esplicite.

Te stesse maniere des ogjetivis implicitis o no finidis, ancje pes proposizions oblicuis
implicitis, e duncje cul verp inte forme no finide, il sogjet al reste no esprimit, ¢ la so
interpretazion ¢ ven regolade dal stes mecanisim che al regole la assegnazion dal sogjet intes
ogjetivis, ven a stai il mecanisim dal control (cfr. § 26.2.1 ¢ § 26.2.2.7.2.1). Intal cas des
proposizions oblicuis, il controlor al pues jessi il sogjet o ben I'ogjet diret de frase rezinte. In
(14), duncje, il controlor al ¢ il sogjet de frase rezinte, biel che in (15) 1l controlor al ¢ I'ogjet
diret:

(14) a. Sijere za pintiit di vé vosdt cusi
b. Zuan al a convingude Marine di vé mangjat poc a la fieste, invezit si jere
sglonfat
Giorgio al a scomengat a fuma di zovin
Toni mi a invidat a la in vacance cun lui
Zuan al a obleade Marie a mola il lavor
E sburte i siei fis a da simpri il massim

(15)

oo o

Intal cas des subordenadis oblicuis, i verps che a puedin rezi sedi la forme esplicite sedi
la forme implicite a son un numar plui limitat rispiet a ce che al sucét pes ogjetivis, soredut
intal cas des subordenadis oblicuis introdusudis di a. A ametin dutis dos lis costruzions (finide
e no finide) 1 verps tant che inacuarzisi, sigurdsi, dubitd, maraveasi, ricuarddsi, scomencd,
dismentedsi, impard, insegnd e v.1..

(16) a. Ti séstu inacuart che al a scomengdt a plovi? / Ti séstu inacuart di jessi rivdt

tart?

b. Perdonimi! Mi jeri dismentedt che tu saressis rivade vué. | No std dismentedti
di comprd la aghe, par plase!

c. Dopo ce che al e sucediit, al a imparat che al ¢ mior no fidasi. / Marco nol a
ancjemo imparat a tase ogni tant!

d. La esperience nus insegne che a barufd no si vuadagne mai nuie. | Cui ti aial
insegndt cussi ben a cjanta?

Inte plui part dai cas, invezit, e massime cu lis proposizions oblicuis introdusudis di a,
la uniche forme ametude pe subordenade e je ché implicite (e duncje cul verp al infinit), biel
che la forme esplicite no ven ametude. Il sogjet de frase al ¢ simpri coreferenzial cul sogjet de

Version: 15/09/2025



AGJENTIE
REGIONAL
PE LENGHE

32. La frase complesse. Lis proposizions subordenadis AREF

rezinte. A ametin dome la costruzion implicite (no finide) verps tant che tabaia, feveld,
cjacara, discuti, sfuarcadsi, degndsi, scomen¢d, continud, impegndasi, usasi:

BRIRIIINRIN

(17) a. A fevelin di ld in vacance | *che tu vas in vacance
b. Almancul doman sfuarciti di jeva adore, par plasé! | *che tu jevis adore par
plasé!
c. Martin si e impegnat a mangja mior / *che tu mangjis mior
d. Ti séstu usat a la a durmi prime di miezegnot? | *che al va a durmi prime di
miezegnot?

Cemut che si a za dit, une des carateristichis sintatichis che a diferenziin lis
subordenadis ogjetivis di chés oblicuis e je la pussibilitit o mancul di pronominalizd la
subordenade cul clitic acusatif. Cheste pussibilitat e je ametude intal cas des subordenadis
ogjetivis (midiant dal clitic acusatif /i), tant che in (18)a., ma no je pussibile cu lis oblicuis
(tant che in (18)b.-c.):

(18) a. Zuan al a prometut di compuartasi mior | Zuan lu a prometit
b. A. Zuan si isal inacuart di jessi ldt de bande?
B. No, no si é inacuart/ *No, no [u si e inacuart
c. Toni al rive simpri a fini il lavor, jo, no rivi mai | *no [ rivi mai

32.2.1.3. Lis proposizions sogjetivis

Lis proposizions subordenadis sogjetivis a son il tier¢ sotgrup des subordenadis
completivis. In particolar, a son chés subordenadis argomentals che a an la funzion di sogjet
de frase rezinte.

Il predicat de frase rezinte si pues falu cuntun verp (tant che in (19a-b)), o di un SN
(19¢-d), di un SA (19e-f) o di un SAv (19¢g-h) (pal Gs di chescj sintagmis tant che predicadors
“no verbai” si viodedi il cjapitul 25).

(19) a. Midisplas di no pode vigni

I a simpri plasit zuia di cjartis

Al e veramentri un pecjdt vé di tornd za a cjase

La indenant cussi e je une matetat

Al e inutil rabiasi cumo!

Al sareés impuartant che e vignis ancje Marie a la riunion
Al sares mior mangja il just cence esagjera

Al e simpri ben judd cui che al a bisugne

S0 e a0 o

La pussibilitat di ameti o mancul tant che sogjet une struture frasdl o dome un SN e
dipent dal predicat de frase rezinte. I verps tant che plasé, duncje, a ametin dutis dos lis
pussibilitats: mi plas il formadi frant | mi pldas mangja il formadi frant. 1 verps che a
domandin un sogjet animat, invezit, no ametin une frase in funzion di sogjet ¢ a selezionin par
fuarce un costituent nominal: Marie e a capit subit dula che a vevin di la. A son ancje verps
(tant che scugni intal so Us impersonal, bisugna e v.1.) che invezit a ametin dome un sogjet
frasal: fira amis si scuen ld dacuardi; bisugne studid se si viil ld indenant te vite.

Tant che pes altris completivis, ancje lis sogjetivis a puedin presentasi sedi inte forme
esplicite, cul verp al indicatif, coniuntif o condizional (introdusudis simpri di che), sedi inte
forme implicite, cul verp al infinit (introdusudis di di o cence introdutor):

(20) a. Al sares mior clamalu daurman [ che tu lu clamassis daurman
b. Mi someave che al fos stdt content! | che al jere stdt content! | che al sarés stdt
plui content li di no

BRIRIIINRIN

¢c. Ancje a Paolo i plds ld a cjamind in montagne
d. Mi somee che tu ti sés organizdt propite ben
8 prog
e. Secont me aromai al e dificil che Ane e cumbini di riva in timp par ore di cene

Ancje intal cas des sogjetivis, la variante esplicite e a une distribuzion plui limitade
rispiet a ché implicite, stant che in cualchi cas e ven ametude dome la sogjetive cun verp al
infinit, biel che la sogjetive di mat finit e je simpri agramatical:

(21) a. Nus tocje ld a fa la spese: nol é plui nuie tal frigo! [ *che o lin a fd la spese /
*che tu vds a fa la spese

Cuant che la sogjetive e a forme implicite, il sogjet par solit al ¢ controlat di un
argoment de frase rezinte (simpri dadr dal mecanisim dal control za viodiit par ogjetivis e
oblicuis). In particolar, il controlor al pues jessi 1’ogjet indiret (tant che in (22a-c), o ben
’ogjet diret (tant che in (22d):

(22) a. A Pieri i displds di no jessi vigniit
b. Mi plds tant di plui ld in vacance in montagne che no al mar
¢. No mi interesse maridami! (Racconti Popolari Friulani, Pagnucco, 158)
d. Vivi di bessol no lu a mai preocupat

In gjeneral, la sogjetive e pues jessi sedi denant che dalr de rezinte (ancje se I’ordin
sogjetive > rezinte al ¢ plul marcat, massime inte forme esplicite, ¢ dut cas nol ¢ simpri
pussibil):

(23) a. Al e inutil rabidsi cumo | Rabidsi cumo al é inutil
b. Mi secje jessi tratat cussi | Jessi tratat cussi mi secje
c. Al é incredibil che no ti vedin dit nuie | Che no ti vedin dit nuie al é incredibil

Se la sogjetive e a forme implicite e e ven introdusude di di, no pues jessi prime de frase
matrig, cussi come che no si pues vé I’ordin sogjetive > rezinte tal ¢as di un predicit averbial:

(24) a. Misomee une robe di jessi ator cence di te
b. *Di jessi ator cence di te mi somee une robe
c. Al e ben visasi di la dal miedi almancul une volte par an
d. *Visasi di la dal miedi almancul une volte par an al é ben

32.2.2. Lis proposizions interogativis indiretis

Lis proposizions interogativis indiretis a son chés subordenadis argomentals che a
ripuartin une domande e, a diference des interogativis diretis (che par chés si viodedi il
cjapitul 30), no son autonomis ma a dipendin di un predicat rezint.' Chest predicat al pues
jessi un verp (25a-c) o, une vore plui da rar, un SN (25d-¢) o un SA (25f-g) (par SN e SA tant
che predicadors no verbai si viodedi il cjapitul 25). Il predicat che al ré¢ une interogative
indirete al esprim par solit domande, dubi, comunicazion, cognossince e v.1i., tant che intal cas
di domanda, di, savé, scuvierzi; decision, dubi; cussient, sigiir, dubids, malsigiir ¢ cussi vie.

(25) a. Nol saveve cuant che Mario al jere partit

1 Cun di plui, lis interogativis indiretis a an un profil intonatif dal dut diferent rispiet a chel des
interogativis diretis. Par chest discors, si viodedi il cjapitul 5.

E veve voie di savé trop che mi domande il gno dentist par une visite

Luca mi a domandit se o jeri content dal gno risultat

O ai ancjemo il dubi se lu vevi za incuintrdt di cualchi bande

Mi an lassade la decision di cetantis / tropis personis che a vevin di invida a la
fieste

f. Marco nol jere sigiir se so fradi al jere lat vie o al jere restdt a cjase

g. Al e dubios su ce che tu stas fasint

o oo o

Lis interogativis indiretis, tant che lis interogativis diretis, si puedin dividi in
interogativis indiretis totals (o globals, o polars, o si/no), che a previodin une rispueste de fate
si 0 no, e interogativis indiretis parziils, li che la domande invezit e je peade a un costituent
de frase.

Lis interogativis indiretis totéls a son introdusudis di se:

(26) a. Marie no mi a plui dit se e jere rivade
b. Dimi se tu sés stat content da la vacance
c. Mi a domandat se o jeri pront par ld fiir

Lis interogativis indiretis parzidls a son introdusudis di un element interogatif cun datr
simpri il complementador che. 1 averbis (cemuit, dula, cuant, trop, cetant, parce e v.i.) e i
agjetifs o pronons interogatifs (cui, cudl, ce e v.i.) che a introdusin la interogative indirete a
son 1 stes che a introdusin ancje lis interogativis diretis che ur corispuindin (v. § 30.3, e ancje
§ 15.4 in relazion ai introdutérs che si riferissin a “cuantitat™), e, tant che intes interogativis
diretis, ancje intes interogativis indiretis si ju cjate in prime posizion (tal cas cun denant une
preposizion)'!:

(27) a. Dopo fasimi savé trop | cetant che ti an domanddt pe machine gnove
b. Di ducj chei libris che tu vevis comprat, dimi trops /cetanc] che tu ‘nd ds za
lets
Chel li al a simpri di fa vibodi trop / cetant svelt che al e
Gno fradi no mi dis mai dula che al va
No rivi a capi parce che al a di compuartasi cussi
Marie si domande cuale che e je la soluzion mior
Dimi cun cui che al steve fevelant Pieri

QHho po

A pet des interogativis diretis (par chés si viodedi § 30.3), li che si a la cussi clamade
inversion tra il verp e il clitic sogjet, intes interogativis indiretis no je cheste pussibilitat, e
I’ordin al ¢ il stes che si cjate intes frasis declarativis, cul clitic in posizion preverbal
(proclitiche):

' Si notedi che, cemiit che si a viodit in § 32.4.2., in cualchi cis i pronons ¢ i averbis che a introdusin lis
interogativis indiretis a son i stes che si cjatin intes relativis cussi clamadis “libaris™; cui (animat) / ce (inanimat);
(in)dula, cemiit, cetant, cuant. La sielte tra la interpretazion tant che interogative indirete o tant che relative no je
simpri cussi clare. Cun di fat, in chestis frasis la selezion de frase relative e de frase interogative indirete e dipent
dal verp:

1. Jé e cognos cui che al e vigniit (frase relative).
ii. Jé st domande cui che al é vignut (frase interogative indirete).

In chescj altris cés invezit la interpretazion e je dubiose:

iii. Jé e sa cui che al é vigniit | ce che al jere sucediit | (in)dula che al é ldt | cemiit che al sta /| cetant che
al a paidt.

(28) a. Cui astu viodut?

b. Dimi cui che tu ds viodiit
(29) a. Aial za mangjat?

b. Dimi se al a za mangjat

Tant che chés altris subordenadis argomentéls, ancje lis interogativis indiretis a puedin
presentasi sedi in forme esplicite (cul verp al indicatif o al condizional e al coniuntif) che in
forme implicite (cul verp al infinit). La forme implicite e je une vore plui rare, e e esprim
significats particolars (deliberatif, di necessitat, di pussibilitat/ impussibilitat) rispiet al event
che si riferis:

(30) a. Dimi ce che tu das / varessis sintiit
b. No sai se al sedi vér ce che mi an contat (GDBTF, sv. saveé)
c. No sai se clamalu o no
d. No vin ancjemo decidiit ce fa di gusta / dula ld a gustd

Si viodedi che, biel che lis interogativis indiretis totals a son introdusudis di se in dutis
dos lis formis (esplicite ¢ implicite), lis interogativis indiretis parzials a son introdusudis di
element interogatif + complementador che (obligatori) dome inte forme esplicite, biel che inte
forme implicite a vegnin introdusudis dome dal element interogatif (cence il che).

Ancje intal cas des interogativis indiretis implicitis il mecanisim che al individue il
sogjet de subordenade al € chel dal control. 1l controlor dal sogjet de subordenade al pues jessi
il sogjet de frase rezinte (31a), I’ogjet indiret (31b), o se di no si pues vé un sogjet gjeneric e
indeterminat (31c¢):

(31) a. Zuan nol saveve cuant parti
b. Zuan al a dit a Marco cuant parti
c. No si sa cuant parti

Lis interogativis indiretis li che dutis lis alternativis presintis inte rispueste a son
esplicitadis a vegnin clamadis disiuntivis o alternativis, e a son introdusudis ancje chés di se.
Lis alternativis esplicitadis a puedin tocja dute une frase (tant che in (32a-b), li che lis
alternativis a son interiis proposizions — ridi / vat; lei un libri / cjald une pontade di une serie
TV [ ld a durmi — , o ben un dai costituents (tant che in (32c¢c-d), li che lis alternativis a son
costituentis di une stesse frase— wun panin | une salate; la maie rosse | ché verde). Lis
alternativis daspo de prime a son introdusudis des coniunzions o, o piir ¢ v.i. ¢ a puedin jessi
plui di une (intal cas di alternativis multiplis, la coniunzion e introdis par solit dome la ultime
des alternativis):

(32) a. No sai se o ai di ridi o di vat
b. Al veve di sielzi se lei un libri, cjald une pontade di une serie TV o pur ld a
durmi
¢. Luca nol saveve se mangja un panin o une salate
d. Mi an domandat se o vevi comprade la maie rosse o ché verde

Par chel che al inten I'ordin des peraulis dentri de frase interogative, tal cas des
interogativis indiretis totals, se al ven esprimiit il sogjet si lu cjate par solit in posizion
preverbal, intal ordin che si cjate ancje intes frasis declarativis (par chestis si viodedi il
cjapitul 30), tant che in (33a-c). Intal cas des interogativis indiretis parzials invezit, il sogjet al
pues cjatasi sedi in posizion preverbal sedi in posizion postverbal (ancje se nol & simpri facil
determina i criteris di sielte di une o di ché altre; si viodedi ancje § 30.3.2 pai ordins marcats
particolars ametits intes interogativis indiretis). In particolar, al pues cjatasi in posizion

postverbal (ancje in ultime posizion) in maniere indipendente dal verp de interogative indirete
(intransitif, inacusatif, transitif), e dal numar dai argoments, si che duncje al presente ordins
che no saressin ametiits in frasis declarativis no marcadis (34-38):!2

—
(98]
L9}

L
o

. No sai se Mario al é partit

No sai se Mario al a mangjade la torte

No sai se Mario al a comprat un regal par Luise

Cumo no mi ricuardi dula che Marco al e ldt in vacance
Cumo no mi ricuardi dula che al e lat in vacance Marco
O vareés propite voie di savé ce che so fradi al fds di lavor
O vares propite voie di savé ce che al fds so fradi di lavor
No sai di trop che Zuan al é rivat a cjase

No sai di trop che al é rivdt a cjase Zuan

Cuissa cetant che Marie e a durmit

Cuissa cetant che e a durmit Marie

No sai ce che Marco al a regaldt a Luise

No sai ce che al a regaldt Marco a Luise

No sai ce che al a regalat a Luise Marco

(34)
(35)
(36)
(37)

(38)

CopoRgopFpge o

32.3. Lis subordenadis circostanzials o averbials

Cemit che si a viodt intal § 32.1, lis proposizions circostanzidls o averbials a son frasis
subordenadis extranucledrs che a esprimin un event di par se complet e indipendent, ma che
si pee in diviersis manieris ¢ cun diviersis funzions al event principal, esprimiit de frase
soreordenade o rezinte, che di ché al dipent dal pont di viste sintatic. La dipendence de frase
soreordenade e je segnalade de presince di elements che a son invariabii pe morfologjie e che
par solit a vegnin clamats coniunzions subordenantis (cfr. 20.1.2). In linie di massime, lis
coniunzions subordenantis des frasis circostanzidls a son componudis di doi elements: un
introdutor particolar che al cambie dadr de funzion de frase (causil, temporal, concessive, e
v.1.), e di un complementador che al marche in maniere specifiche la subordenazion, ven a stai
la dipendence jerarchiche de frase rezinte'?. I complementadors a son i stes che si doprin intes
proposizions subordenadis argomentals (§ 32.2): intal cas des frasis di mat finit (o esplicitis),
a son che e se. La coniunzion / complementador se e ven doprade in maniere limitade (e no
esclusive) cun doi gjenars particolars di proposizions circostanzials (che par altri, cemt che si
viodara, a son peadis tra di lor dal pont di viste semantic ¢ pe funzion), ven a stai lis
ipotetichis e lis concessivis. In dutis chés altris proposizions circostanzials (ma ancje in ciertis
ipotetichis e concessivis) la funzion di element subordenant e ven davuelte dal
complementador che.

Si a dit che lis coniunzions subordenantis a son par solit coniunzions componudis (cfr.
20.1), par vie che il complementadodr al a denant altris elements di divierse fate, che o clamin
in gjenerdl introdutors. A fasin ecezion lis frasis ipotetichis, introdusudis dome di se (in chest
sens si a un sincretisim intal dopra se, che al introdis sedi lis interogativis indiretis polars, (v.

12 Cun di plui, in cetancj cés, I'ordin che al previot il sogjet in ultime posizion (duncje chel plui diviers
rispiet a ce che si cjate intes frasis declarativis) al somee ’ordin di peraulis mancul marcat tra lis diviersis
alternativis (e simpri considerant ordins no marcats, duncje ordins che no presentin focalizazions o
topicalizazions).

13 Dome intun cés la proposizion subordenade ¢ ven introdusude di une coniunzion no acompagnade di un
complementador: a son lis frasis temporils introdusudis di co, par esempli Co le ai clamade, si € voltade viers di
me.

32.2.2) sedi lis ipotetichis). In dutis chés altris subordenadis il complementador si acompagne
cun altris elements, che a codifichin il valor semantic specific che al determine la funzion de
proposizion subordenade rispiet ae rezinte. Si pues duncje gjeneraliza e di che lis coniunzions
subordenantis a son dadis di dos parts che a cjapin su une il caric semantic (chel che al ¢
pardabon l'introdutér) e ché altre chel sintatic (il complementador). Di par se, l'introdutor al
pues jessi dat di une uniche peraule (introdutér sempli¢) o di plui peraulis (locuzions
coniuntivis). Cemut che si a viodut intal § 20.1, nol ¢ simpri facil riva a fa la distinzion tra i
doi, stant che dispes si an proceés di wuniverbazion di peraulis separadis ae origjin, cun
opacizazion concomitante des formis origjinariis.

BRIRIIINRIN

Intal cds particolar des frasis consecutivis cussi clamadis fuartis (§ 32.3.3), la
coniunzion componude introdutive ¢ je discontinue, parcé che l'introdutoér al ¢ dat di un
intensificador che al modifiche un element dentri de frase rezinte, biel che la frase
subordenade e je introdusude di che (par esempli Al fevelave cussi planc che no si sintive
nuie).

Lis categoriis che a formin i introdutors sempligs (che a sedin o mancul peraulis ugnulis
o univerbadis), invezit, a son di divierse fate. Par esempli cuant e parcée a son i stes elements
che si cjatin ancje tant che introdutdrs di frasis interogativis diretis e indiretis'*; in tancj cés si
cjatin preposizions tant che in par che, prime che, daspo che, denant che, fin che, averbis o
focalizadors tant che in cussi che, piir che, se puir, ben che (ancje univerbat in aben che, siben
che), ancje se, dome se, intant che, agjetifs tant che in biel che, formis verbals tant che in stant
che jessint che, fale che, gjavat che, e v.i. La plui part des locuzions coniuntivis ¢ a dentri un
non: par vie che, a reson che, (par) colpe che, dal moment che, pal fat che, a cundizion che, a
pat che, e v.1.

Se lis preposizions subordenadis a son esprimudis cul infinit (implicitis), in cualchi cas
a vegnin introdusudis dal complementador preposizional di, te stesse maniere di ce che al
sucét intes frasis completivis, che par chés si viodedi 32.2.1 (par esempli Prime di parti,
clamimi!, Nol é cussi stupit di no savélu, Al lavore a cundizion di jessi paidt ben), in altris cas
il complementadér nol ven metit e lis frasis a vegnin introdusudis in maniere direte di
preposizions tant che par (I an cridat par jessi rivdt masse tart, I a criddt par insegndi a
ubidi) o a (A sinti Meni, o vin sbalidt dut).

Intai prossims §§ si descrivaran lis diviersis proposizions circostanzials, dividudis dar
de funzion: proposizions causdls (32.3.1), proposizions finals (32.3.2), proposizions
consecutivis (32.3.3), proposizions condiziondls e costruzion ipotetiche (32.3.4), proposizions
concessivis (32.3.5), proposizions temporals (32.3.6), altris proposizions (32.3.7).

32.3.1. Lis proposizions causals

Dal pont di viste semantic e concetual une proposizion causal e esprim une relazion di
causalitat tra I'event esprimat de frase subordenade e I’event esprimat de frase rezinte o
soreordenade (il prin event al ¢ la cause che e a par consecuence il secont event). Dal pont di
viste logjic e concetudl si podares juste fa cualchi distinzion tra lis diviersis tipologjiis di
causalitat jenfri i doi events. Considerin par esempli chestis dos frasis (par semplicitat o
doprin simpri il stes indrodutér parcé che, ma si viodedi il § 32.3.1.1 par chés altris opzions):

(1)  Pieri si e fat mal parcé che Toni i a tirdt un pugn

14 Intal cds des interogativis diretis, cence il complementaddr (Parcé séstu rivdt tart?), intal cas des
interogativis indiretis, che a son frasis subordenadis, cul complementador (Dimi parcé che tu sés rivit tart)

(2)  Pieri mi a cridat parce che no lu scoltavi
In cualchi cas il rapuart tra la cause ¢ la consecuence al somee ribaltasi, tant che in:
(3) Al plif, parce che la strade e je dute bagnade

In cheste frase la relazion causal e je definitorie o argomentative, par vie che ché che e
je la consecuence e ven presentade tant che la cause che e met in vore une inference di bande
di chel che al fevele: il fat che la strade e je dute bagnade al € un indizi che 1 fas ricostrui in
maniere indutive a chel che al fevele cuale che e je pardabon la cause. In chescj cas di
relazion "ribaltade", la frase rezinte e ten dispes dentri un predicat epistemic, par esempli Al a
di plovi, parce che..., che al sclaris la nature inferenzial de declarazion.

Cheste tipologjie concetudl des relazions di causalitdt no si pant ni in diferencis formals
inte sielte dai introdutors des proposizions causals ni inte struture sintatiche des stessis. Ancje
s dai mits e dai timps verbai intes proposizions di mut finit nol mostre particolaritats
specifichis: par solit si dopre il stes miit (indicatif o condizional) e il stes timp che si cjatares
inte stesse frase se e fos une frase principal (pes frasis causals infinitivis si viodedi plui
indevant intal § 32.3.1.3). Uniche ecezion ¢ je la presince dal mit coniuntif, tal cas che si vedi
une cause finte o iredl e duncje dentri di une frase negative, tant che in:

(4) a. No ven fir cun te no parce che no vedi voie, ma parce che o ai di jevad a
buinore
b. No lu veve invidat no parce che i fos antipatic, ma parce che si jere dismentedt

32.3.1.1. Iintrodutdrs causdi

Cemit che si a dit tal § di prime, dal pont di viste de morfologjie e de sintassi no si fasin
diferencis tra lis diviersis causalitits che si puedin individua sul plan concetudl. I stes
introdutérs a puedin jessi doprats par esprimi lis diviersis tipologjiis di relazions causals. Ce
che invezit al impuarte sedi pe sielte dal introdutér sedi pe posizion sintatiche de proposizion
causal e je la struture informative de frase complesse che e ten dentri la causal. Si pues di fat
individua proposizions causals rematichis li che il contigniit proposizional al ven presentat
tant che informazion gnove, tant che focus de frase complesse, e proposizions causals
tematichis 1i che invezit la causal nus da indalr la suaze, il teme o un element ddt, ven a stai
za introdusit intal discors di prime, o dut cas cognossit di cui che al fevele e dal scoltador.
Stant che la struture de informazion e previot che il teme al stedi prime dal reme e la
informazion dade e sedi prime di ché gnove (e dal focus), lis proposizions causals rematichis
a an simpri di sta dadr de frase rezinte, biel che lis proposizions causals tematichis par solit a
stant prime de rezinte.

I introdutdrs di frasis causals di mit finit si dividin duncje in doi grups, dair dal 16r jessi
introdutors di causals rematichis o tematichis.

A. L'introdutér tipic des causals rematichis al € parce che, che par solit al e ancje la
coniunzion plui doprade e frecuente par introdusi lis proposizions causals:

(5) a. O met la maie pesante parce che al é frét
b. Nol a comprdt chel vistit parce che no i plaseve
In plui di parce che si cjate ancje la locuzion par vie che:

(6) a. O ai pierdiit la coriere par vie che (= parce che) o soi jevit tart
b. No ti ai rispuindiit par vie che no ai ricevude la 16 letare

Si viodedi ancje chest esempli li che intal stes periodi si cjatin par vie che e parce che:

(7) "4 jerin piir ancje di chés che nol jere mai vigniit nissun a cjatdlis, o par vie che
no vevin plui nissun o piés parce che la int di cjase no voleve savénti (Jolanda
Mazzon, Di la de rét)

La proposizion causal introdusude di parcé che e par vie che e rapresente la unitat
informative gnove, ché cun plui impuartance. Si fasedi di fat cis che se il so contignit
proposizional al ¢ dentri dal discors precedent, la frase introdusude di parce che / par vie che
no si pues cjapa par buine:

(8) Al plif. O resti a cjase *parce che / *par vie che al plif

Par cuintri, in rispueste di une domande che e sedi peade ae cause di un event, che e je
duncje la informazion gnove, la rispueste juste e a bisugne di parce che:

(9) A. Parce restistu a cjase?
B. (O resti a cjase) parce che / par vie che al plif

B. I introdutors di causals tematichis a son dats di elements di divierse origjin che a
acompagnin il complementador che: a son formis verbals no finidis, tant che stant che (la plui
doprade), jessint che, preposizions tant che midiant che, sore che, averbis tant che za che, o
locuzions che a an dentri un element nominal tant che a reson che, (par) colpe che, dal
moment che, pal fat che ¢ vie indevant. Lis causals tematichis par solit a son denant de frase
rezinte, in maniere logjiche rispiet al 16r valor informatif di suaze o di element dat (10a-d),
pero si lis pues cjata ancje dentri dal periodi, tant che frase parentetiche (10e) o ancje dopo de
rezinte (10f-h)): in chest ultin cds pero a van simpri interpretadis in maniere pragmatiche tant
che frasis disponudis a man drete (cfr. 30.2.1.2), posizion compatibile cun ché dai elements
tematics.

(10) a. Stant che o soi strac, o polsi un lamp

b. Stant che o passavi di ca, o soi vigniit a saluddus

c. "Dal moment che la crisi e je passade, tu podaressis ld vie ancje cumo..."
(Amedeo Giacomini, Tal ospedal)

d. Za che o sés ca, mangjait un bocon

e. "Mi soi cjatat a pati une fam di muri, a jessi un depuartdt e un interndt politic
di Auschwitz, par vie che stant che o fasevi il frenador sul tren di Postumie a
Fiume, cualchidun mi a prime fat salta par aiar e po mi a strissindt cun se"
(Corpus friulano)'*

f. "Su la jerbe brusade dal frét e sui ramags dai arbui e jere za poiade la zulugne,
la néf invezit e jere sparide, stant che aromai a jerin setemanis che nol neveave
plui" (Carlo Sgorlon, Prime di sere)

g. "Se o vés un fregul di pazience, jo o vares di fdus un discorsut, usgnot, midiant
che o sés ca in plui dal solit" (Giuseppe Marchetti, Lis predicjis dal muini)

h. "Il vescul i domanda ce che al voleve di premi, sore che al veve stdt tun pais
cussi bidt" (Antonio Bellina, Pre Pitin)

13 Si viodedi che la frase causil introdusude di stant che e 4 la funzion di une frase parentetiche cul valor
di informazion dade, e e je dentri di une frase sorecordenade che e je une frase causil, introdusude di par vie che,
che e rapresente la informazion gnove.

Si pues meti ac prove la incompatibilitat des causals introdusudis di chescj elements cul
valor di informazion gnove e/o rematiche, tornant a cjapa i esemplis (8) e (9). Rispiet ae
agramaticalitat di (8) cun parce che, si viodedi invezit la gramaticalitat di (11):

(11) Al plaf. E stant che (jessint che, za che, dal moment che...) al plif, o resti a cjase
Par cuintri, rispiet a (9), si viodedi la agramaticalitat di (12):

(12) A. Parce restistu a cjase?
B. *Stant che (jessint che, za che, dal moment che...) al pliif (o resti a cjase)

32.3.1.2. "Che" causdl

Une subordenade causal e pues jessi introdusude ancje dome dal complementador che,
tant che in chescj esemplis:

(13) a. Moviti che al é tart
b. Ven a cjatami che o ai di fevelati
c. Mi passistu il sal che la mignestre e je lamie?
d. Vegnistu a gustd ca di me, che o ai fat muset cu la broade?

Chestis proposizions causals introdusudis di che a son caraterizadis dal fat che a
marchin la cause / motif no midiant dal contigniit proposizionél de frase soreordenade, ma ben
midiant dal at ilocutif stes esprimfit de frase: in (13a-b) che al ¢ tart e che o ai di fevelati si
riferissin al at diretif dal ordena esprimit cul imperatif; in (13c-d), che la mignestre ¢ je lamie
e che o ai fat muset cu la broade si riferissin al at richiestif esprimit des frasis soreordenadis
interogativis.

Si viodedi di fat che se la cause / motif e je peade al contignit proposizional (par
esempli se e je une disiunzion) no si dopre plui che, ma ben parce che:

(14) Vegnistu a gustd ca di me parce che / *che o ai fat muset cu la broade o parce che
/ *che non tu as voie di fa di gusta?

Si fasedi ancje cas che se al ven esplicitat il verp performatif peat al at ilocutori specific,
che al a di jessi cambiat cun parce che:

(15) a. Moviti! Tal comandi parce che / *che al é tart
b. Mi passistu il sal? Tal domandi parce che / *che la mignestre e je lamie

32.3.1.3. Proposizions causdls al infinit'®

Une proposizion causal e pues jessi esprimude ancje midiant di une frase al infinit cun
denant par (cfr. 26.2.2.5). La causal cun par + infinit e neutralize la distinzion tra causal
tematiche e rematiche: il valor informatif peat ae frase al dipent dome de sé posizion intal
discors (datr de progression teme / dat - reme / gnaf, tant che al ven mostrat intal paragraf di
prime). Il sogjet dal infinit al ¢ coreferenzidl cuntun argoment de frase rezinte (il sogjet tant
che in (16a), l'ogjet diret tant che in (16b), l'ogjet indiret tant che in (16¢c-d): cfr. la nozion di
verps a control in 26.2.1:

16 Ancje altris frasis a timp no finit, tant che lis frasis al gjerundi e lis participiils, a puedin vé une
interpretazion causdl. In chest cas, pero, il valor causal al dipent dome di fatérs contestudi e nol ven codificét in
maniere formal cun elements linguistics specifics: par cheste reson no vegnin frontadis achi e si rimande a 26.3.3
e264.2.

(16) a. Ma la Storie e je plene di cas di cheste fate: personis che par ve fat ben a an
riceviit mdl (G. Pillinini, Zuan Batiste Cavedalis - Une vite esempldr, 1998)
b. I an criddt par jessi rivdt masse tart
c. I an dat il prin premi par vé vingut la gare / Par vé vingiit la gare, i an dat il
prin premi
d. Parvé disubidit a s6 mari, no i an fat mangjd la torte

Cemit che si viot intai esemplis, al ven doprat dome l'infinit passat, che al marche
anterioritat temporal de cause rispiet al contigniit de frase rezinte. Cemat che si viodara in
32.3.2.2, la struture par + infinit sempli¢ e ven doprade dome intes proposizions finals.

32.3.2. Lis proposizions finals

Midiant di une proposizion finél si esprim il fin, la reson o il proposit che par riva a chel
si realize [’event presentat inte frase soreordenade. Stant che la frase final e esprim I’inverasi
di une intenzion, di une volontat, il sogjet de frase rezinte al a di jessi agjentif/ volizional,
duncje al a dentri il trat [+ animat]. In gjeneral il sogjet de frase rezinte, cuant che al prove a
riva a un obietif, al esercite ancje il control parsore dal event, datr di une formule che si
podarés strucd in cheste maniere: "X al fas alc cun ché che X o Y a rivedin a Z",
esemplificade cun frasis come chestis (ma si viodara intal § 32.3.2.2 che si puedin vé frasis
finéls ancje cence che al sedi il control dal sogjet de rezinte sul event):

(17) a. O ai fat di mancul di la ae fieste par std cun te
b. O ai fat di mancul di la ae fieste par che tu podessis std cun me

Dal pont di viste concetual, la nozion di fin, intindut tant che obietif di sodisfa, e je
peade ae nozion di cause, parce che il riva al obietif al ¢ il motif che al sburte 1’agjent a fa une
cierte azion. La relazion tra frasis causals e finals e je marcade di cualchi fat impuartant dal
pont di viste linguistic. In particolar: a) dutis dos lis subordenadis a condividin cualchi
introdutor, e intal specific parce che e par; b) si pues rispuindi ancje cuntune final a une
domande parzial che e ten dentri parce, ven a stai une domande peade ae cause:

(18) A. Parce séstu za tornade a cjase?
B. Par fa di gusta

Cun di plui, ¢) si pues trasforma une final intune causal li che si sclaris in maniere
esplicite I'intindiment, la volontat di riva al fin che al € la reson de azion:

(19) a. Lu ai clamadt parce che al vegni a cjase
b. Lu ai clamdt parce che o vuei che al vegni a cjase
32.3.2.1. Ilintrodutdrs findls

I introdutoérs di frasis finals di mit finit a son par che e parce che. La proposizion final e
je caraterizade dal verp al coniuntif presint o imperfet:
(20) a. Tal dis par / parce che tu capissis i miei sfuargs
b. Lu visi parce / par che al puedi regoldsi
c. Ian criddt par / parce che al disés la veretdt
d. Ti ai invidat par / parce che no tu ti sintissis di bessole
Cun par che, se la finél e je une proposizion negative, la negazion no, in plui di jessi inte
0 posizion canoniche prime dal verp, si pues metile ancje tra par e che:

(21) Par che no si ofindin / par no che si ofindin, tu varessis di telefonaur

Cemit che si a za dit, proposizions causals e finals a condividin I’Gs dal stes introdutor
parce che: il valor causal o finél al ven sclarit de presince inte causal dal mit indicatif dal
verp, inte final dal mat coniuntif'’. Si viodedi:

(22) a. Idoi i bés parce che mi compre il gjornal (causal)
b. Idoi i bégs parce che mi compri il gjorndl (findl)

Si fasedi cds che, cuant che al ven doprat cun valor final, parce che al pues introdusi une
frase tematiche, biel che chest nol pues sucedi se la frase e je causal (v. 32.3.1):

(23) a. Parceé che tu vadis ae fieste, al fasares di dut
b. *Parce che tu sés lade ae fieste, ti a cridat

Cun di plui, biel che cu lis frasis causals il sogjet de soreordenade e chel de subordenade
a puedin jessi coreferenziai, cu lis frasis finals di mut finit il sogjet de soreordenade e chel de
final a an di jessi diferents (si viodedin i esemplis di (20)). Se si a coreference tra i doi sogjets,
si scuen dopra la proposizion infinitive introdusude di par (si viodedi sot):

(24) a. O ai mangjdt un panin cul salam parce che o vevi fam
b. O ai comprat un panin cul salam *par(ce) che lu mangji / par mangjalu

32.3.2.2. Proposizions findls al infinit

Lis proposizions finals al infinit a son introdusudis, tant che lis causals, di par. A son
pero dos diferencis rispiet aes causdls: a) in maniere coerente cu la semantiche des dds
costruzions, biel che cu lis causals si a l'infinit passat, cu lis findls si dopre I'infinit presint, a
marca che I'otigni un fin al ven dopo de intenzion di rivai; b) cu lis causils, il sogjet dal
infinit al ¢ coreferenzial cuntun dai argoments de frase rezinte (in relazion ae struture
argomental dal verp rezint che lu controle: si viodedin i esemplis in (16)), cu lis findls, invezit,
il sogjet al ¢ coreferenzial dome cul sogjet de frase rezinte. In (25a), frase infinitive causal, il
sogjet di jessi rivat al ¢ coreferenzial cul ogjet diret lu, biel che in (25b), frase infinitive final,
il sogjet di insegnai al € coreferenzidl cul sogjet de rezinte.

(25) a. Ia cridat par jessi rivdat masse tart
b. I a cridat par insegndi a ubidi

L'oblic de coreference tra il sogjet de rezinte e chel de subordenade al infinit, al fas in
maniere che lis finals al coniuntif e lis finils al infinit a an une distribuzion complementar: si
doprin lis primis cuant che 1 sogjets de rezinte e de subordenade a son diferents, si doprin lis
secondis cuant che a son compagns, tant che intai esemplis (17) che si tornin a meti achi:

(17) a. O ai fat di mancul di la ae fieste par che tu podessis std cun me
b. O ai fat di mancul di ld ae fieste par std cun te

Cu lis finals al infinit la cundizion dal control volontari di bande dal sogjet de rezinte sul
event e pues no verificasi, tant che in:

(26) Al e colat par cjoli la valis parsore l'armar

In chescj cas i1l rapuart di causalitat tra la volontat di riva a un fin di bande dal sogjet e
I'event de rezinte al ¢ indipendent dal control dal sogjet stes.

7 E je une altre locuzion, mancul frecuente, che ¢ pues vé significat causél o finil: cun ché che. Par
esempli.: "l'osservatori al é stdt realizdt cirche 20 agns indaiir, cun ché che al fos "un voli viert viers il cil""
(Marta Vezzi, L osservatori astronomic pontdt sul cil di Zuin) (findl); "cun ché che jé e jere stade dentri [in
manicomi], e paiave poc e pratindeve tant” (Jolanda Mazzon, Di la de rét) (causil).

In frasis come chestis:
(27) 1 arbui a an lis lidris par nudrisi

il contigniit de frase rezinte al marche une funzion, ché assegnade aes "lidris" e il so
realizasi (“nudrisi”) si pues pensa come a un fin che al fas part de sfere natural.

Par sierd, si pensedi a espressions tant che par di la veretat, par jessi sincir / clar, par dile
sclete / dute, e altris di cheste fate, che a an la forme di une frase finl, e che par solit a stan
denant de frase rezinte, tant che in:

(28) Par di la veretat, no mi a mai plastit

Chestis espressions cun valor findl no an relazion cul contigniit proposizional de frase
rezinte, ma ben cul at ilocutif stes, che al &, plui di un precis, l'at di asserzion: la frase (28) si
pues torna a scrivi cul esprimi in maniere esplicite il verp performatif "di":

(29) Par di la veretdt, o dis che no mi a mai plasiit

32.3.3. Lis proposizions consecutivis

Dal pont di viste concetudl, lis proposizions consecutivis a esprimin un event
rapresentat tant che une consecuence o un efiet, cu la cause o reson esprimude inte frase
sorecordenade. In chest sens la relazion tra frase rezinte e frase subordenade e je ribaltade
rispiet a ché che si cree tra une proposizion causal e la s6 frase rezinte, cemiit che si pues
viodi in chest esempli:

(30) a. I fruts a son rivats masse tart, di mit che / cussi che no nus an cjatats plui
b. Stant che a son rivdts masse tart, i fruts no nus an cjatats plui / I fruts no nus
an cjatdts plui, parcé che / par vie che a son rivdts masse tart

In (30a) la cause e je esprimude de frase sorcordenade e I'efiet de frase subordenade,
biel che in (30b) la cause ¢ je esprimude de frase subordenade e I'efiet de frase rezinte.

La proposizion consecutive di (30a) e je definide consecutive libare o debile o cence
antecedent, stant che la consecuence esprimude e je peade cun dut il procés o stat di robis
presentat inte rezinte midiant dai introdutors di mit che / cussi che che a codifichin la nozion
di efiet.

E esist ancje une altre frase consecutive, clamade ancje consecutive fuarte, introdusude
dome dal complementador che (o di intal cas des consecutivis infinitivis), 1i che il valor
consecutif al ven dat de presince inte frase rezinte di un antecedent o ben di un element
specific de frase che al ven marcat midiant di un intensificador; chest element intensificat al ¢
chel che al prodis I'efiet esprimiit inte frase subordenade. Par esempli:

(31) a. Al fevelave cussi planc che no si sintive nuie
b. O vevi tante voie di vioditi che o ai cjapadt il treno e o soi vigniit ca
c. Nol e cussi stupit di no savélu
In cualchi cas, no je une relazione di cause - efiet tra frase rezinte e frase subordenade,
ma la consecutive e a la funzion di marca e di rindi pui fuart I'element intensificat:
(32) a. "il cil al jere net, cussi vicin che al pareve di tocjdlu cul dét, un frét cidin al
taiave la muse" (Pietro Menis, La vuere sul Freikofel)
b. O ai cussi tante sium che une compagne no mi visavi di agns inca

Te stesse maniere des frasis causéls (cfr. 32.3.1) ancje cu lis consecutivis la relazion
cause-efiet e pues somed "ribaltade":

(33) La cjamare e je cussi tant in ordin che e a di jessi passade la massarie

La frase consecutive e esprim di fat la cause e no 'efiet dal fat che 'la cjamare ¢ je in
ordin": ce che al sucét in chestis frasis al ¢ che l'efiet (intensificat) al ven considerat come
"cause" di une inference, si che duncje cui che al fevele al fas une ipotesi su la cause real
(esprimude midiant de espression epistemiche e a di....).

Par chel che al inten la posizion dentri de frase complesse, la proposizion consecutive e
sta simpri dair de frase rezinte, par chel chestis frasis a son agramaticals:

(34) *Di mut che | cussi che no nus an plui cjatat, i fruts a son rivdts masse tart

32.3.3.1. lintrodutdrs consecutifs

Lis proposizions consecutivis di mut finit a son introdusudis dal complementadér che.
La codifiche dal significat consecutif e ven dade a altris elements lessicai specifics, che in part
a son 1 stes des consecutivis cun antecedent o cence, e in part a son diviers, dut cas a son
elements linguistics che a marchin il fat che ce che al met in vore la consecuence al € il riva a
une sorte di "limit critic" dal event causal, di mit di fai cjapa su al efiet un valor di necessitét.

Intes consecutivis libaris, 1l complementador al a denant averbis tant che cussi, tant o
locuzions cun elements nominadi tant che di mit, al pont, in maniere:

(35) a. Nol é mai ldt a scuele, cussi che lu an sbocjat
b. Si jerin inamordts une cun chel altri, tant che a vevin decidut di cjolisi
c. Al e ldt a sta intun altri pais, di miit che si viodin dome di rar
d. Marie e jere propit strache, al pont che e je restade a cjase

Plui comunis a son lis consecutivis cun antecedent intensificat. L'antecedent al pues
jessi un agjetif (36a, b, g, h), un non (36d, e, k), un verp (36i) o un averbi (36¢, f); i
intensificadors a son: il cuantificador tant, che al modifiche dutis lis categoriis lessicals (ancje
cun denant cussi), I'averbi cussi che si cjate cun agjetifs e averbis, 'averbi talmentri, che al
modifiche agjetifs, averbi e verps, I'agjetif tal, che si cjate cui nons:

(36) a. Al e un amor cussi / tant grant, che nol finira mai
b. Al é cussi / tant smagrit che si fds fadie a cognossilu
I someave cussi tant, che e jere la copie precise
Al a tante sium che si indurmidis in pits'®
O vevi cussi tante voie di vioditi che o ai cjapdt il bus e o soi vigniit ca
Si e cjatat cussi / tant ben la di lor che nol voleve plui la vie
O jeri talmentri stranit, che no rivavi a fevela
[ fruts a jerin talmentri tancj che no si saveve dula metiju
E sglonfe talmentri il balonut che lu fds sclopd
Al e di une tal simpatie, che no si pues resisti

FrEE e e

Se il sogjet de consecutive al ¢ coreferenzial cul sogjet de soreordenade, la subordenade
e pues (ma no scuen, cemit che a mostrin i esemplis in (36)) jessi al infinit: in chest cas
l'introdutor al ¢ il complementador preposizional di'’:

¥ In chest cis e in altris di cheste fate, I’element intensificadér al pues no jessi metiit e al so puest vé un
articul indeterminatif: 4/ a une sium che si indurmidis in pits, O ai une fam che mi ven fastidi. 11 sintagme
nominil indeterminat al ven dut cis interpretit tant che intensificit.

(37) a. Al e cressiit cussi tant di deventa plui grant di so pari
b. Al é cussi simpatic di jessi simpri inviddt a lis fiestis
c. Al vendeve robe a bon marcjat, di miit di contenta cetancj di lor
d. Marie e jere propit strache, al pont di resta a cjase

Si viodedi che si pues dopra la forme implicite al infinit ancje se il sogjet de
subordenade al ¢ indeterminat (e i corispuint a un sogjet impersonal inte cuintripart esplicite:
cfr. 27.3):

(38) a. Al plif cussi fuart di no podé la fiir
b. Al pluf cussi fuart che no si pues la fur

32.3.4. Lis proposizions ipotetichis e |la costruzion condizional

La frase complesse dade di une proposizion ipotetiche o condizional e de s6 frase
soreordenade e ven definide costruzion condizional (o, in maniere plui tradizional, periodi
ipotetic). La frase subordenade e je la cussi clamade protasi, biel che la frase rezinte e forme
la cussi clamade apodosi. Di un pont di viste semantic e concetudl, la protasi e esprim une
"cundizion" ipotetiche, che se sodisfate ¢ puarte a une "consecuence" esprimude de apodosi.
Si viodedi cheste frase:

(39) Se al plif; o resti a cjase

Cun cheste frase si esprim il concet che, se si verifiche la cundizion esprimude di al
plaf, si verifiche come consecuence il fat che o resti a cjase. La relazion tra la cundizion e la
consecuence e je duncje une relazion causil. Si fasedi pero un confront tra la frase in (39) cun
cheste frase complesse che e a dentri une proposizion causal:

(40) O resti a cjase parce che al pluf

In (40) l'event che al esprim la cause al € real, cussi come la consecuence, in (39),
invezit, I'event che al esprim la cause al ¢ ipotetic: la consecuence e deventara vere dome se si
invere la premesse.

Di par se, se no si realize la ipotesi nol vil di che dal pont di viste logjic no si
verifichedi l'event esprimiit te apodosi: in altris peraulis, intal pronunzia (39) no si declare in
maniere esplicite che se nol plaf no resti a cjase. Si pues di che la cundizion esprimude di al
plaf e je suficiente, ma no necessarie par che o resti a cjase. Se si vil rindi la cundizion
suficiente e necessarie, denant di se al va metit ’averbi focalizant restritif dome, e la
costruzion e devente bicondizional:

(41) Dome se al pliif, o resti a cjase

Bisugne dut cas di che, di un pont di viste pragmatic, par solit une frase come (39) € ven
interpretade istés tant che bicondiziondl, viodit che al scoltadér i ven une inference
pragmatiche che lu puarte a considera la ipotesi no dome come suficiente, ma ancje
necessarie, duncje al ¢ logjic pensa che in efiets se nol plaf no resti a cjase.

In cualchi cas la cundizion esprimude de protasi e a par consecuence no il contigniit
proposizional de apodosi (che no a nissune relazion causal), ma I’at ilocutif che i corispuint,
tant che in:

19 §i pues forma une frase consecutive (ma ancje cuntune sfumadure findl) ancje cuntun antecedent
modificat dai cuantificadors avonde e masse: la frase consecutive inalore e je al infinit introdusit di par: Al jere
avonde grant /masse picul par capi ce che al jere sucediit.

(42) a. Se o rivi tart, mi spietistu?
b. Se o rivi tart, no stait a spietami!

In (42) la frase condizional e esprim une ipotesi, e la s6 consecuence e je un at richiestif
in (42a) e un at diretif (un ordin) in (42b).

Si cjapedin in esam ancje chescj viers gjavats fir de vilote furlane plui famose, Stelutis
alpinis:
(43) Se tu vens ca su ta' cretis
La che lor mi an soterdt
Al é un splaz plen di stelutis
dal mio sanc I'é stat bagndt

La frase condizional Se tu vens ca su ta' cretis no pues vé par consecuence il fat che al
sedi un splaz plen di stelutis, ma ben 1'at ilocutif de asserzion, cul intindiment comunicatif no
dome di informa, ma in maniere implicite ancje di invida il scoltador a visita chel liic.

A esistin ancje costruzions condizionals atipichis, intal sens che si puedin assimila par
struture a chés descrivudis parsore, ma a son diviersis intal plan semantic, stant che no
esprimin pardabon une relazion di cundizion-consecuence. A son lis costruzions clamadis bi-
negativis e bi-afermativis. La costruzion bi-negative e presente une clare apodosi false, si che
duncje al interlocutor i vignara di pensa che e sedi false ancje la protasi: cun di fat, stant che
de veretat de protasi e derive la veretat de apodosi, une volte che si marche in maniere
esplicite la falsetat de apodosi, si 4 in automatic ancje la falsetat de protasi:

(44) a. Se tu tu zuis ben di tenis, jo o soi Sinner
b. Se Marie no je petecone, né no le vin mai cognossiide

La costruzion bi-positive e met in relazion doi contigniits proposizionai che no son peéts
tra di 16r, ma che a vegnin considerats ducj i doi come part des cognossincis comuns tra cui
che al fevele e cui che al scolte:

(45) a. Se Toni al sune la ghitare, Marie e cjante tal cor
b. Sejo o soi ju di moral, no si pues di che tu tu sedis content

In frasis come chestis, ¢ je la veretat dade par cognossude de protasi che e rint vere
ancje la apodosi, aben che tra lis dos frasis no sedi une relazione di cundizion-consecuence.

32.3.4.2. lintrodutdrs condiziondi

Cemit che si a viodit in ducj 1 esemplis parsore, I'introdutdr tipic des frasis ipotetichis
al ¢ il complementador se. Si a viodit che intal cas di frasis bicondizionals si acompagne cun
dome. Al pues ancje vé dalr mai, che al rint la ipotesi plui "lizere" tant che in:

(46) a. "Se mai pues tigni dir, us servirai / come che o podarai" (Pietro Zorutti, 1l

Strolic mezan. Pronostic par l'an 1855)
b. Se mai al fos sucediit une altre volte, no lu vareés perdondit

Cuntun significat di cheste fate si dopre ancje mai che, simpri cul verp al mit coniuntif:
(47) a. Mai che tu cambiassis idee, jo o soi simpri ca

b. Muai che o ves di passd, prime ti telefoni
A an valdor condizional, cun diviersis sfumaduris semantichis, ancje locuzions

coniuntivis, tant che a cundizion che, a pat che, pir che, baste che, e similis, ancje in chest cas
cul verp al coniuntif:

(48) a. Al lavore a cundizion che lu pain une vore ben

b. "Ju fase entrd, (...), e ju meté a durmi sul tobldt, a pat che tal indoman la
Jjudassin a bati" (Caterina Percoto, Il prin sarasin)

c. "[La regjine] si mof in dutis lis direzions: dilunc des colonis, des traviersis, des
diagondls, indenant, indair e di tropis caselis che si vil, pur che a sedin
libaris" (Nilde Teresa Negro, Zuin di scacs)

d. Ti lassi la fur sabide di sere, baste che tu tornis a cjase adore

Sul plan semantic, vé denant a cundizion che, a pat che, plr che al impliche che il
sodisfasi de cundizion al sedi considerat no dome suficient pe realizazion de soreordenade,
ma ancje "desiderabil" di bande dal sogjet de soreordenade. Cun baste che si marche in
maniere esplicite propit il caratar di cundizion "suficiente" ae realizazion de apodosi.

Un introdutor specific al € dat di ben se (cul verp al indicatif) che al & sinonim di dome
se, ma che si dopre intun contest particolar, ven a stai tant che repliche a une domande o a un
ordin, e duncje al met une cundizion di bande di chel che al fevele al sodisfa 1'at ilocutif fat
dal interlocutor:

(49) a. - Puedio la fiir usgnot?

- Ben se tu ds finut i compits

b. - Doman va a cjata to fradi!
- Ben se o ai timp

c. - "O siore, | sin un fradi e dos surs, nus dajso alc di mangja? Jo mi clami
Ludovico
- Si jo, us doi di mangid, ma ben se tu mi lassis une to stir come fiedanime" (A.
Nicoloso Ciceri, Racconti popolari friulani - Buia, p. 74)

32.3.4.2. L'Gs dai timps e dai mats verbdi inte costruzion condiziondl

Midiant dal Gs dai timps e dai muts verbai de protasi e de apodosi si segnale un grat
maior o minér di probabilitat che si inveri la cundizion (e duncje la s6 consecuence). Di chest
pont di viste, si puedin individua tré diviersis costruzions condizionals:

1) che e marche veretat pussibile dai contignlts proposizionai (par tradizion clamat
periodi ipotetic de rcaltat), tal sens che I'event esprimiit de protasi al a une alte probabilitat di
inverasi, e duncje ancje l'event de apodosi;

2) che e marche la falsetat pussibile dai contigniits proposizionai (par tradizion clamat
periodi ipotetic de pussibilitat), tal sens che l'event esprimiit de protasi al a une basse
probabilitat di realizazion, e duncje ancje l'event de apodosi;

3) che e marche la probabilitat nule o la impussibilitat dai contignfits proposizionai di

realizasi (par tradizion clamat periodi ipotetic de irealtat): la interpretazion duncje e je
cuintrifatual.

La prime costruzion, ché de veretat pussibile, si realize midiant dal Gs dai timps al miit
indicatif?” sedi inte protasi sedi inte apodosi:

(50) a. Seal plif, o resti a cjase
b. Se tu studiis, tu passards sigiir in tierce

20 L'as dal imperfet indicatif al & dut cs limitat al so valdr aspetudl di timp abirudf (cfr. 23.3). Cun di fat
I’imperfet, cemiit che si viodara, al ven doprit ancje cu la tierce costruzion condizional.

c. Une volte, se al neveave, o lavi simpri a schia
d. Se al é rivat tart, nol a cjatdt plui nissun

La seconde costruzion, ché de falsetat pussibile, si realize midiant dal Gis dal coniuntif
imperfet inte protasi e dal condizional presint inte apodosi®!:

(51) a. Se tu rivassis adore, tu nus cjataressis ducj a cjase
b. Se al lavoras di plui, al cjapares plui bégs
c. Se a invidassin ae fieste ancje me, o sares propit contente

La tierce costruzion, ché de impussibilitit o de cuintrifatualitat, si realize in dos
manieris, cun opzions libaris: a) 1'(s dal coniuntif trapassat inte protasi e dal condizional
passat inte apodosi (plui formal); b) 1’Gs dal imperfet indicatif in dutis dos lis frasis (plui
colocuial)*?:

(52) a. Se tu fossis rivade adore, tu nus varessis cjatdts ducj a cjase
b. Se tu rivavis adore, tu nus cjatavis ducj a cjase

(53) a. Seal ves lavorat di plui, al vares cjapat plui bégs
b. Se al lavorave di plui, al cjapave plui bégs

Al va marcat che si pues vé ancje un sisteme "miscli¢at”, che al alterne I'imperfet cul
coniuntif o cul condizional:

(54) a. Seal lavorave di plui, al vares cjapat plui bégs
b. Se al ves lavorat di plui, al cjapave plui bégs

La interpretazion cuintrifatual di cheste costruzion condizional e je peade al fat che i
events descrivits a son intal passat, e par solit chei che a fevelin a son inte cundizion di valuta
se 1 events finits si son verificats o mancul. Meti une cundizion sul passat che si cognos al vil
duncje di esprimi un judizi di cuintrifatualitat. Se di fat I'event de protasi si fos realizat, no si
doprares une frase ipotetiche, ma ben une frase causal:

(55) Al a cjapat plui bégs parce che al a lavordt di plui

Par juste, ancje su events o stats di fat peats al presint, si puedin da judizis su la 16r
realtat o mancul. Se la realtat dal event metat come cundizion e je contrastade su la fonde di
cognossincis contestuals, inalore si vara une condizional de tierce categorie, cu lis stessis
formis verbals de seconde, ven a stai I'imperfet coniuntif e il condizional presint. In chescj cés
la cuintrifatualitat e dipent di fators extralinguistics, tant che in chescj esemplis:

(56) a. Sejo o fos un miedi, o lavorares dome in ospedal (ma in fin dai fats no lu soi)
b. Dome se tu fossis un mago, tu podaressis judami

Di ché altre bande, chel che al fevele nol pues vé ancje il control o mancul su la
realizazion di un event che si ¢ davuelt intal passat. In chest cas si pues fa une ipotesi sul
passat no cuintrifatuél, ma i si da un ciert grat di pussibilitat, tant che in:

(57) Se al fos rivat a lis undis, al vares pierdiit la coincidence par Vignesie: provin a
clamalu par savé se al a cjapat il bus

21 Si viodedi plui indevant pe presince pussibile dal coniuntif trapassit e dal condizional passit.

22 L'imperfet al ven doprit in alternative al condizionil passit no dome in chest cis, ma ancje tant che
"futhr intal passat": No savevi se / cuant che al sarés torndt / tornave.

32.3.4.3. Proposizions condizionals di mat no finit

Lis frasis condiziondls a puedin vé dentri ancje un verp di mit no finit, e plui di un
precis:

A. I'infinit presint tigndt su de preposizion a, cul sogjet no coreferenzial cun chel de
apodosi, ma indefinit:

(58) a. A riva masse tart, no ti fasin jentrd
b. A sinti Meni, o vin sbalidt dut
c. A pensa ben, tu ds reson

Cui introdutoérs a cundizion che, a pat che, pir che, se il sogjet de protasi al ¢
coreferenzial cun chel de apodosi, si a I'infinit cun denant il complementador preposizional di
impen di che:

(59) a. Al lavore a cundizion di jessi paidt ben

b. O voi dula che tu mi puartis, a pat di / puir di vigni cun te
B. il gjerundi semplig, cun apodosi al condizional?*:
(60) a. Mangjant cussi tant, tu ingrassaressis sigur

b. Mangjant cussi tant, tu saressis ingrassat sigiir

C. il participi passat cun denant se (che si pues considera tant che une costruzion passive
ridusude, cu la omission dal ausiliar jessi (si viodedi ancje 32.3.5.3):

(61) a. Se ben curade, e je une malatie facile di vuari
b. Se fat ben, al e un plat une vore golos

32.3.5. Lis proposizions concessivis

Dal pont di viste concetudl, une proposizion concessive e esprim un event che al
costituis une premesse o une cundizion e che di chel si spietisi une consecuence (come inte
costruzion condizional) che e je invezit in contrast cul event esprimit de frase rezinte. Si
viodedi cheste frase:

(62) Ancje se / siben che / cun dut che si sintive poc ben, al é lat a vore

L’event esprimit de frase subordenade, ven a stai il 'sintisi péc ben' al a par
consecuence spietade chel di 'NO la a vore', ma la frase concessive e cancele cheste spiete e e
declare il so contrari: dute la costruzion complesse si pues parafrasd cun dos frasis
coordenadis cu la coniunzion aversative ma, acompagnant tal cas la frase coordenade cu la
locuzion averbial (di) istés o similis, che a marchin e a rinfuarcin il contrast (chest si pues vé
ancje cu la frase rezinte di (62)):

(63) Sisintive poc ben, ma al é ldt a vore (di istés)

Intune frase come (62) 1 contigniits proposiziondi des dos frasis, la concessive e la
principal, a descrivin doi events reai, in fin dai fats vérs: 'lui si sintive poc ben' e 'lui al ¢ lat a
vore'. Si viodedi invezit chest esempli:

23 Si pues vé une interpretazion condizional, ancje cu la apodosi al indicatif: Mangjant cussi tant, tu
ingrassis sigiir. 11 valér condizional de frase, pero, nol & dit cun miegs linguistics, ma ben midiant dal contest
(par esempli, si pues ancje vé une interpretazion causal). Tal cés che il verp de apodosi al sedi intun timp passét,
si a4 dome une interpretazion causil: Mangjant cussi tant, tu sés siglir ingrassat.

(64) Ancje se / se ancje si sintis poc ben, al lares (istes) a vore

In costruzions di cheste fate la relazion tra la cundizion esprimude inte frase concessive
e la consecuence esprimude de frase rezinte e reste la stesse di (62), ven a stai di contrast
rispiet aes spietis, ma chest contrast nol impliche, tant che in (62) (e in (63)), la veretat dai
contigniits proposizionai; in particolar I'event esprimit inte concessive in (64) al pues jessi vér
o falat: cun dut achel, la consecuence e reste valide cence dipendi dal fat che la cundizion si
verifichi o mancul.

Si puedin duncje individua dos fatis di proposizions concessivis, che a presentin, cemit
che si viodara tai prossims §§, proprietits semantichis e gramaticals in part diviersis, massime
par chel che al inten la sielte dai introdutérs e il mat dal verp inte frase:

A. proposizions concessivis fatudls, li che 1 events des dos frasis a vegnin presentats
come vérs, tant che chés di (62);

B. proposizions concessivis condizionals, tant che in (64), che insiemi cu la frase rezinte
a formin une costruzion che e a proprietats in comun cu la costruzion condizional (§ 32.3.4).

32.3.5.1. Lis proposizions concessivis fatudls

Lis proposizions concessivis fatuils a son introdusudis di une schirie di introdutors,
acompagnats dal complementadér, il plui des voltis che, in cualchi cas se. In particolar, se al
acompagne la coniunzion ancje, la plui doprade, e pir. Cun ancje, se si cjate pal plui dadr
(ancje se), ma al pues ancje jessi metit denant (se ancje), cun pir al sta simpri datr (se pur).
Pir si lu dopre ancje cul complementadér che (pir che). Che, cun di plui, al a denant diviers
elements: cualchi coniunzion si forme a taca dal averbi ben (che pero al ¢ deventat ofegat dal
pont di viste lessical, stant che si ¢ zontat cun altris elements): ben che, aben che, siben che,
seben che, ancje ben che. Altris locuzions concessivis a son: cundut che, no cate** che, par
tant / poc che. Par esempli:

(65) a. Ancje se al jere misdi, il cil al jere dut scir
b. Se ancje / se pir no vés voie, o vés di fa chest lavor
c. "Ben che mi ves scussdt ancje un zenoli, / jo la ai puartade istés da cortesan”
(Toni Broili, /I furlan in Parnds)

d. "A4 Vignesie a bon cont al é di dut ce che si po desiderad, aben che a Vignesie e
nol nas nuie, nancje une gjambe di osmarin" (Giovanni Gortani, Gjats spiritats)
Aben che al puedi somed un ignorant, al a fate cetante cariere
Siben che al jere strac muart, nol podeve cjapd sium
E jere mieze grise, siben che no fos viele
"Seben che a jerin strachis, cualchi volte a intonavin une cjante"
(PietroSomeda de Marco, La spiarie)

Ancje ben che jé lu saveve, no i impuartave

"Ancje ben che us somei un cercandul, no stait a pardlu vie" (Franco

Marchetta, Madalene)

1. "La bielece e je relative, come che al é dut relatif in chest mont. Se si 'nd a cent
dula sielzint une, la bielece e jes fiir, che si pues fa un paragon. Ma se invezit
di cent tu 'nd as une, la bielece e je ché, pur che e sei stuarte o losche" (Meni
Ucel, Prioritats);

Soe o o

i

24 No cate, cence il complementaddr che, al ven doprat ancje tant che locuzion preposizional che e ten su
un SN: no cate la plote, o sin ldts fitr di istés.

m."...int che gji il ben al so pais cundut che l'e puar, tormentat e disfurtundt"
(Ugo Pellis, Catinuta)

n. "chei operaris che a vevin judat a vinci la vuere africane e che no jerin notdts

al Partit, al veve decidut di lassaju nota, cundut che lis iscrizions a fossin

stadis sieradis di un pie¢" (Meni Ucel, Ideis)

No cate che al sei maldat, al a di vigni a vore

No cate che al fos stat visat, al fala une altre volte

"Nuti nol podeve durmi, par tant che al fos stat strac" (Dino Virgili, La aghe

da pit la cleve)

2T o

Cemdit che si vidt intai esemplis, il mit dal verp de frase subordenade al cambie datr
dal introdutor doprat: ancje se (o se ancje o se piir) a domandin simpri l'indicatif (tal prossim
paragraf si viodara che si pues vé il coniuntif, ma inalore la concessive e je di une altre fate),
pur che, cate che e par tant che si acompagnin cul coniuntif, ducj chei altris a puedin sta sedi
cul indicatif sedi cul coniuntif, cence che a sedin diferencis specifichis di significat,

Se la frase concessive ¢ je dalr de rezinte e ¢ je dividude di une polse fuarte, e pues vé
in part un significat diferent di ché che e je pardabon une concessive: si dopre di fat par
staronza la validitat dal contignit de rezinte:

(66) Marie e je une brave frute; ancje se / siben che cualchi volte mi fas inrabid

32.3.5.1.1. Proposizions concessivis "ridusudis”

Une subordenade concessive e pues ancje jessi dade di un introdutér + un agjetif o ancje
un SP o un averbi cence un verp esprimit:

(67) a. Ancje se malat, al a di vigni a vore
b. "Lis lidris blancjis, slungjadis, si fasin buli e, siben che marotichis, a puedin
plasé" (Giorgio Pascoli, I Litum: jerbis salvadiis te cusine)
c. Siben che / ancje se cun fadie, o soi rivdt a fini il lavor
d. Se piir tart par vie de fumate ['autist al é rivdt di istés a cjolinus

Lis frasis di (67) si puedin considera frasis ridusudis (par chés, si viodedi 25.3): in (68a-
b) e ven lassade fir la copule di un predicat nominal (= ancje se maldat = ancje se al ¢ malat),
in (68c-d) il verp si pues torna a fa su dal contest. (Pes frasis concessivis cun introdutor +
participi passat, si viodedi plui indevant intal § 32.3.5.3).

32.3.5.2. Lis proposizions concessivis condiziondls

Intes concessivis fatuals, in plui di defini un contrast tra l'event de subordenade ¢ chel
de soreordenade, si cjape par bon ancje che i doi contigniits proposizionai a sedin "vérs". Intal
cas des proposizions concessivis condiziondls, invezit, al reste bon il contrast tra i doi events,
intal sens che ae premesse esprimude de concessive i da cuintri I'event de rezinte che al risulte
contrari a chel spietat, ma I'event de subordenade al ¢ dat tant che ipotetic, e di li al derive che
il contigniit proposizional de rezinte al pues jessi vér o falat. Par cheste reson, lis concessivis
condizionals a an proprietats gramaticals in comun cu lis frasis condiziondls e cu la costruzion
ipotetiche, che par ché si viodedi 32.3.4.

Al contrari des concessivis fatudls, lis concessivis condizionals a an par introdutors
dome ancje se (il plui doprat) e piir se (cu lis variantis se ancje e se pir). Par esempli:

(68) a. Ancje se/ pur se al rivas tart, lu spietares istes
b. Ancje se / puir se al fos rivdt tart, lu varés spietdt istés

Si a di zonta la forme negative nancje se, che e lessicalize intal introdutor la negazion de
frase rezinte. Si cjapedin in esam chestis dos frasis, li che il significat al ¢ in pratiche il stes:

(69) a. Nancje se al fos rivdt prime, lu vareés spietdt
b. Ancje se al fos rivat prime, no lu vareés spietat

Cemit che si a viodat intal § 32.3.5.1, cuant che une concessive fatudl e ven
introdusude di ancje se, si cjate simpri al indicatif (v. (62) e (65a-b). Cuant che invezit ancje
se al introdlis une concessive condizional, la frase complesse dade de subordenade e de
rezinte ¢ a une costruzion che si pues paragona a ché de condizional: in particolar la
costruzion e a 1 timps e i mats dal periodi ipotetic che 1 corispuint, de seconde o de tierce
tipologjie (cfr. 32.3.4.2): in (68a) si a il coniuntif imperfet inte concessive e il condizional inte
rezinte (seconde tipologjie), in 68b) si a il coniuntif trapassat inte concessive ¢ il condizional
passat inte rezinte (tierce tipologjie o de cuintrifatualitat).

Il valor cuintrifatudl si lu a ancje se intune des dés frasis, la subordenade o la
soreordenade, si cjate I'imperfet:?’

(70) a. Ancje se al fos rivdt tart, lu spietavi istés
b. Ancje se al rivave tart, lu vares spietdt istés

Si viodedi che, se intune costruzion concessive cun ancje se i timps verbai a son al
indicatif presint, la interpretazion tra fatudl e condizional e pues no jessi cussi clare:

(71) Ancje se o soi strache, prime di ld a durmi o lavi i plats

La interpretazion e je dople, datr dal contest che e ven pronunziade: a) cumo o soi
pardabon strache, no cate chel, pero, o vuei lava istés 1 plats prime di 1a a durmi; b) in
gjeneral, o soi solite lava i plats prime di 1a a durmi ancje intal cas ipotetic che o sedi strache.
Si pues risolvi la ambiguitat se si introdusin elements che a sfuarcin une interpretazion o ché
altre, tant che in:

(72) a. Ancje se o soi strache, prime di ld a durmi o vuei lavd i plats
b. Ancje se o soi strache, prime di ld a durmi o lavi simpri i plats

32.3.5.2. Lis proposizions concessivis a-condiziondls o pluricondiziondls

E esist ancje une tierce tipologjie di proposizions che si puedin defini concessivis ancje
se a an carateristichis in part diviersis di chés che o vin viodat fin cumo. Si puedin cjata dos
sottipologjiis:

a) inte subordenade a vegnin esprimudis dés cundizions in disiunzion, che la lor
realizazion no a pero nissun efiet su la veretat de frase rezinte. La frase subordenade ¢ je al
coniuntif e e ven introdusude di elements corelatifs, tant che sedi che... sedi che / o (piir) che
o ancje dome dal complementador che... o (che) :

(73) a. Sedi che tu vegnis cun me, sedi che / o piir che tu restis a cjase, jo doman o voi
vie
b. Che e sedi fieste o (che e sedi) dis di vore, al lavore simpri

Il secont tiermin de disiunzion al pues ancje jessi sostituit cu la profrase no:

(74) Che ti plasi o no, lu compri di istés

25 Se in dutis dos lis frasis si cjate I'imperfet, si 4 invezit une interpretazion fatual, cul imperfet doprat
intal so valor abitudl: par esempli Ancje se al rivave simpri tart, lu spietavi istés.

Version: 15/09/2025



é AGJENDIE
32. La frase complesse. Lis proposizions subordenadis AREF: Pe Linore

2 FURLANE

La frase concessive e pues ancje jessi cence introdutors: in chest cas il clitic sogjet al sta
dadr dal verp:

(75) a. Sedial fieste o (sedial) dis di vore, al lavore simpri
b. Ti plasial o no, lu compri di istés

b) la frase concessive e je introdusude di un cuantificador universal tant che cualsisei o
di un averbi tant che (da)pardut (+ che), che a vegnin interpretats tant che "variabilis":
cualsisei e sedi la lor interpretazion, chest nol a efiets su la veretdat dal contigniit
proposiziondl de frase rezinte:

(76) a. Cualsisei robe che tu disis, no cambii idee
b. Cualsisei che tu invidis, par me al va ben
c. Pardut (dapardut) che al ledi, si fas presed pe so professionalitat

32.3.5.3. Proposizions concessivis di mQt no finft

Lis proposizions concessivis a puedin ancje jessi esprimudis tant che frasis implicitis
doprant i miits verbai no finits, e plui di un precis:

1) il participi passat cun denant un introdutor concessif:

(77) a. Ancje se paidt péc, o ai acetdt chel lavor
b. Siben che poc presedt da la critiche, il libri al a viit un grant suces di public

Cemuit che si a za viodut ancje in 32.3.4.3 e 32.3.5.1.1, struturis di cheste fate a puedin
jessi tratadis tant che frasis ridusudis: lis frasis implicitis in (77) a son la riduzion di une
forme passive, li che al é stat gjavdt ['ausiliar.

2) Si puedin vé dos costruzions concessivis cul infinit, la prime introdusude de
preposizion par, la seconde di a. Cun par il valor de concessive al é simpri fatudl, cun a cun
denant ancje o nancje, al e simpri condizional.

(78) a. Par jessi un diletant, nol é nuie mal
b. Par ve otante agns, al é ancjemo in gjambe
(79) a. Ancje a ve i bégs, no comprarés ché machine la / Nancje a vé i bés, o
comprares ché machine la
b. Ancje a sfuar¢ami, no rivi a capi

3) Ancje il gjerundi presint, cun denant piir, al pues formd une proposizion gjerundive
cun valor concessif (cfr. 26.4.2):

(80) a. "Il pais, pur jessint pigul, al a une scuelute cun vincj fruts dula che e fas di
mestre Gjovane, une femine sot dai trente agns che e ven di fur, di chés bandis
di Udin" (M. Moretti, Neveade, 2015)
b. "Il color de so piel al mostrave subit che, piir vivint in campagne, no faseve la
contadine" (Carlo Sgorlon, Prime di sere)

In dutis lis frasis implicitis concessivis, il sogjet de frase subordenade al é coreferenzidl
cul sogjet de frase rezinte.
32.3.6. Lis proposizions temporals

Lis proposizions temporals a esprimin un event che al fas di pont di riferiment temporal
¢ datr di chel si insuaze I'event esprimiit de frase soreordenade. Lis relazions temporals che si
crein tra lis dos frasis a son di contemporaneitat, anterioritat o posterioritat dal timp dal event
de frase subordenade rispiet al timp de frase rezinte, tant che in:

(81) a. Cuant che mi a telefonat, o jeri a durmi (contemporaneitat)
b. Mi a perdondt daspo che i ai domandat scuse (anterioritat)
c. Sveimi, prin di la fiir! (posterioritat)

Viodut che lis subordenadis temporils a son za stadis frontadis intal cjapitul 28 dedicat
aes "Espressions temporals e aspetudls ", in chest paragraf o larin dome a fa un struc e a
completa ce che al ¢ stat za analizat intal § 28.2.3.

32.3.6.1. Relazion di contemporaneitdt

L'introdutor plui doprat e mancul marcat par segnala la contemporaneitat tra I'event de
subordenade e chel de rezinte al & cuant che, che al ten su dome frasis di miit finit. La relazion
di contemporaneitit e pues declindsi in maniere divierse: 1 doi events a puedin jessi
coincidents (82a), o un event al pues jessi contignit in chel altri (82b), o ancje l'event de
subordenade al pues jessi secuenzial rispiet a chel altri, subit prime in (82c¢), o ancje subit
dopo in (82d):

(82) a. Cuant che o vevi fam, o mangjavi un milug
b. Cuant che mi a telefonat, o jeri a durmi
c. Cuant che o soi jentrade, il lari al é scjampdt
d. O jerin a pene partits, cuant che nus an telefondt dal ospedal

La divierse interpretazion de relazione di contemporaneitat ¢ je peade aes proprietats
aspetudls e azionals dai verps des frasis: si viodedi il § 28.2.3.1 par une rassegne esaustive des
diviersis interpretazions peadis aes carateristichis di aspiet e di azion.

Cun ché istesse funzion e distribuzion di cuant che si cjate ancje 1l mancul comun co,
che al a une carateristiche particolar: al ¢ I'unic introdutor di frase subordenade circostanzial
di mat finit che si dopre cence complementador:

(83) a. Co al sara pront il lavér e sara la consegne
b. "Al é biel il mont co si e zovins (...)" (Alan Brusini, Par stradis lungjis)
c. Co al jerefrét si impiave il fiic
d. Co le ai clamade, si e voltade viers di me

La relazion temporal di contemporaneitat si pues ancje esprimile dome midiant dal
complementador che: in cheste frase la frase temporél e sta simpri dair de frase rezinte ¢ ¢ je
rematiche:

(84) O soi lade fur che tu durmivis ancjemo

Altris introdutors temporai di contemporaneitat a son a) a pene (a penis) che, subit(e)
che, juste che; b) biel che®®, intant che.

I introdutdrs dal grup a) a domandin che i events des dos frasis a sedin puntudi, e par
solit I'event de subordenade al ¢ subite prime di chel de rezinte, duncje si podarés ancje metiju
tra i introdutors di frasis temporals di anterioritat:

(85) a. A pene che o rivi, ti puarti il libri
b. "Lui a penis che jé i vigni dongje, le imbraga e le bussa" (Roberto Ongaro, /I
muc)

% Biel che, come ancje cuant che, si puedin doprd no cun valor temporal, ma ben opositif (cfr. 32.3.7): "Si
sta poc a feveld di minorancis, biel che al é une vore plui dificil riva a une definizion condividude di ce che e je
une minorance" (Marco Stolfo, Minorancis linguistichis), Tu lavoris cuant che invezit tu varessis di polsd.

c. "Cu lis mans tei cjavei, vaint disperade, la vedue e cor fiir de vile daiir ai tré
viandants, e subit che ju viot a si bute in zenoglon pintude "(Caterina Percoto,
1l prin sarasin)

d. Juste che al e rivat lui, o soi partit jo

A pene, subit(e), juste (cence il complementador) a puedin ancje introdusi un participi
passat e duncje forma une frase participial:

(86) a. A pene rivade a cjase, ti ai clamade subite
b. "Al pensa di ld in cjase de pueme, a fermale; e al decit par un martars di sere,
subite cenat” (Meni Ucel, Rosaris)
c. "Juste rivat, mi soi sigurdt che al sei dut pront cuant che tu rivards vinars
(Gianfranco Grion, Blecs in marilenghe)

Cui introdutors dal grup b) I'event de subordenade al € simpri duratif:

(87) a. "Une domenie di Zendr, biel che al tornave cul tram, le veve lumade su la roie
di bore di Glemone a resentd bleons" (Gianni Gregoricchio, Lilie)
b. Biel che tu viodis dal frut o voi a fd spese
No std a lei intant che tu mangjis
d. "Sef al taseve e intant che a cjaminavin al cjalave lis cjasis" (Nadia Pauluzzo,
1l bintar)

Biel (cence complementador) al pues introdusi un gjerundi sempli¢ e forma une frase
gjerundive:

Q

(88) a. "Biel tornant da la Ongjarie / le cjatai sul lavador / bandonai la compagnie /
mi metei a fda l'amor" (Popolar, Biel tornant da la Ongjarie)
b. "Lui al rispuint biel lavorant cence fermd la scove di sanzit" (Maria Forte,
Fadie come ale)

32.3.6.1.1. Proposizions tempordls terminativis e incoativis

Lis proposizions terminativis e incoativis a son un sotinsiemi des frasis temporals che a
marchin une relazion di contemporaneitat.

Intes frasis terminativis la fin dal davuelzisi dal event de soreordenade al coincit cu la
fin dal event de subordenade caunt che cheste ¢ esprim un event duratif, o cul so verificasi,
cuant che al € un event puntudl. Intal prin cds si & coestensivitdt tra i doi events (si viodedi
I’esempli in (89)), intal secont cds invezit no si a coestensivitat par vie che l'event de
soreordenade al finis intal moment che si verifiche chel de subordenade (si viodedin 1
esemplis di 90). I introdutors des frasis di cheste fate a son fintremai che, fin che, fin (a) tant
che, tant che, fin a cuant che.

(89) a. Fin a tant che si viodevin dispes a jerin amis
b. "V savés dut chest, pari; e se volés fami une grazie, sares ché di permetimi di
fermd il mio lavor tant che dure la visite di chei forescj” (Giovanni Lorenzoni,
La Madalene)
c. "Doro al veve scomengdt a parecjd il cjar. Lu veve puartdt tal curtil di Enore e
ducj i doi i lavoravin intor a oris piardudis, sot sere, fintremai che e jere lis"
(Gianni Gregoricchio, /r e doman)
(90) a. "Fintremai che no sune une cjampane a buinore lis animis dai muarts a zirin te
gnot" (Pietro Menis, Gno nono)

b. Al va indenat fintremai che nol pues plui
c. O spietarai culi fin che no passe la coriere

BRIRIIINRIN

Intai cas di (90), ven a stai cuant che I'event de soreordenade al finis biel che si verifiche
I'event de subordenade, in cheste ultime e ven fiir une negazion espletive (cfr. 19.10).

Intes proposizions temporals incoativis la relazion temporal e je specular di ché des
proposizions terminativis: I’inizi dal davuelzisi dal event de soreordenade al coincit cul inizi
dal event de subordenade. Ancje in chest cas si pues vé coestensivitat dai doi events o ancje
no. La frase subordenade e ven introdusude de locuzion (fin) di cuant che:

(91) a. Di cuant che a son sposats, a vivin in vile (coestensive)
b. Di cuant che lu ai comprdt, chel orloi no mi a mai ddat un probleme (no
coestensive)

32.3.6.2. Relazion di anterioritét e posterioritdt

Cuant che 1l rapuart temporal dal event esprimiit de subordenade rispiet a chel de rezinte
al ¢ di anterioritdt o di posterioritdt, chest al ven esprimfit cui introdutérs daspo / dopo che,
une volte che®” pe anterioritat, € prin / prime che, denant che pe posterioritat (in chest ultin cas
il verp al ven coniugat al coniuntif):

(92) a. Daspo che al a dat un sclariment, o vin fat la pds
b. "Eh, dopo che o soi maridade no ai lafe plui matetats pal cjaf jo!" (Caterina
Percoto, La plui biele)
c. Une volte che o varin finit, o podarin la
(93) a. Tu as diviodilu, prin che al partissi
b. A mancjavin ancjemo cuindis miniits prime che al scomengas il spetacul
c. "Pero al scjampa fiir un tic denant che e finis" (Carlo Sgorlon, Prime di sere)

I introdutérs di anterioritat e di posterioritat a puedin introdusi ancje frasis di miit no
finit, cuant che il sogjet de frase subordenade e de frase rezinte a son coreferenziai’®:

A. frasis infinitivis: dopo e daspo a rezin frasis al infinit passat, prin (prime) e denant
frasis al infinit presint. In ducj i cas il complementador che al ven sostituit dal
complementadér preposizional di:

(94) a. Daspo di vé studidat tu puedis zuid
b. "E tornave di sere sfinide e, dopo di vé cjolt si e no une scudiele di lat, si
butave a durmi" (Pietro Menis, Sot il puarti)
(95) a. Prin (prime) di cjolilis, provaitlis!
b. Ma lui al jere sigur di véle sierade la sere prime, denant di ld a pognisi!

B. frasis participidls: dopo, daspo e une volte a puedin rezi un participi passat (cence
complementador)®:

21 Une volte che al introdds une sfumadure di eventualitat: par cheste reson si lu dopre plui dispés par
events intal futdr.

28 A an une interpretazion temporal ancje lis frasis gjerundivis tant che par esempli Jentrant in cjase, a an
cjatat un lari, Cjaminant, o cjalavi lis vetrinis, e v.1. (cfr. 26.4.2).

2 Par solit, lis frasis participidls a an dispés une interpretazion temporil ancje cence la presince di un
introdutor temporil esplicit: par esempli Finide la universitat, Marie e a cjatdt daurman un bon lavor, Rivat a
cjase, nol a cjatdt nissun (cfr. 26.3.3). Cualchi espression, tant che daspo / dopo gustdt / mangjdt, dopo muart si

(96) a. Dopo finide la universitat, Marie e a cjatat daurman un bon lavor
b. Daspo zuidt, o fin fate une buine durmide
c. Une volte fats i compits, tu puedis zuid
d. Une volte rivat a cjase, nol a cjatat nissun

BRIRIIINRIN

32.3.7. Altris proposizions circostanzials

Dongje des proposizions circostanzials descrivudis intai §§ ca denant, si puedin vé ancje
altris proposizions subordenadis extranuclears che a puartin diviersis relazions di significat
rispiet aes lor frasis soreordenadis. A son proposizions cun valors plui specifics e che si
doprin tant che introdutors des espressions no peculiars e par solit si doprin soredut cun altris

funzions e in altris contescj. O ‘nt proponin achi une liste curte e no complete®’:

1) proposizions modils, che a marchin il mat che si realize I'event esprimit de rezinte
(par solit al indicatif). I introdutors a son cemiit che (ancje cun denant cussi) e come che (che
si doprin ancje tant che introdutdrs di frasis interogativis diretis (cence complementador) e
indiretis:

(97) a. Lufds cussi cemiit che o soi usat
b. "Cemiit che si a za dit chest dizionari al dopre la lenghe furlane di riferiment,
che i si dis ancje furlan standard o coiné" (Sandro Carrozzo, Jentrade dal
DOF)
c. Sesi fas come che o ai dit, no si fas mal nissun
d. Chestis contis e crodincis, come che al é za stat notat di putrops studios....
(Corpus friulano)

La frase introdusude di come e pues ancje vé un valor ipotetic: in chest cas, dongje di
che, si cjate soredut se, e il verp de frase al € al coniuntif imperfet, viodude la interpretazion
cuintrifatual (cfr. 32.3.5.2):

(98) a. Al bute i brags / come un mat, come che no fossin siei (Faggin, p. 265)
b. Fds come se tu fossis a cjase to

2) proposizions limitativis, che a specifichin la suaze limitade che dentri di ché al ¢ bon
ce che si dis inte proposizion rezinte. A son introdusudis di secont che, seont che, secontri
che, daiir che (e ancje des locuzions cun dentri une frase relative libare (v. § 32.4.2) daiir di
ce che, daur di chel che) cul verp al mit indicatif:

(99) a. Il scual al e lizerin, al volte face di dutis lis bandis secont che al spire il vint
(Corpus friulano)

b. "Si rive a vivi cence sorpresis, daiir il mont che al cor e seont che il marcjat al
fas" (Riedo Puppo, A4 restin nome carabinirs e predis)

c. "la burocrazie (...) e devente simpri plui parone de situazion e le volte e le
rivolte secontri che i torne cont" (Giuseppe Marchetti, Debil il cerviel ma
fuarte la gramule)

d. "Il prefet al aprovara o nol aprovara, daur che i saltara il gri" (Giuseppe
Marchetti, No sin contents!)

dopre tant che locuzion averbial/o cun significat gjeneric: Daspo mangjat mi ven sium, Ti presein dome dopo
muart.

30 No descrivin achi lis proposizions comparativis, che a son frontadis dentri dal cjapitul gjeneril su la
comparazion (v. 33)

e. In cheste suaze ancje lis lenghis a son judicadis impuartantis o no impuartantis
datir di ce che a permetin di fd (Corpus friulano)
f. Dauir di chel che si sint, mi par che o batés la sflacje... (Corpus friulano)

3) proposizions opositivis che a esprimin un event in contrast cun ce che al ven esprimit
inte proposizion rezinte. I introdutdrs des proposizions opositivis di mit finit a son i stes des
frasis temporals che a marchin contemporaneitat, ven a stai cuant che e biel che (cfr.
32.3.6.1.1, n. 15): la interpretazion opositive ¢ ven sclaride dal contest e tal cas de presince di
conetifs tant che invezit, impen, al contrari, e di cheste fate. A chescj si zonte ancje pitost (o
pluitost) che, che al marche plui di un precis une preference dade a un element rispiet a un
altri, e che al domande il coniuntif:

(100) a. Tu lavoris cuant che invezit tu varessis di polsd.
b. "Ustin no si é fat propit nuie, biel che la biciclete e je dute un fruc¢" (Cristina
Noacco, Faliscjis)
c. Pitost che al vegni lui, o voi vie jo

Pitost / pluitost al introdus ancje une frase infinitive: in chest cas il complementador che
si alterne in maniere libare cul complementador preposizional di:

(101) a. "Jo, pluitost di vuadagnd un franc suntune barufe, o mangji polente e asét par

in vite" (Riedo Puppo, ! furlans e la leg)

b. E voaltris o savés che né furlans, pitost che tira ju il cjapiel e domanda la
limuesine, o preferin pati la fam (Corpus friulano)

c. A son e a vuelin resta al servizi dal Friil e a muerin pluitost di metisi al servizi
de poiane (Corpus friulano)

d. "Pitost di mola, i gramolons di ogni fate a scjadenaressin une vuere civil"
(Giuseppe Marchetti, La gnespule malmadure)

Altris introdutérs di frase opositive infinitive a son impen di e invezit di:

(102) a. Impen di studia al va ator
b. "Impen di tichignasi fra di no, no saressial il cas di fa alc?" (Franca Mainardis,
Un bosc cence colors)
c. "E vué, invezit di la a torzeon come il to solit, tu podis compagnami al
marcjdt" (Raffaele Serafini, Soreli jevdt a mont)

4) Proposizions ccetuativis, che a esprimin une restrizion inte validitat dal contignit
esprimit inte rezinte. A son introdusudis di fale che, ¢ di diviersis formis dal verp gjavd
doprat tant che coniunzion: gjavant che, gjavit che, gjave che, cul verp de frase al indicatif:

(103) a. A chest pont nol sares altri di zontd, fale che, un biel di, (...) e riva la polizie.
(Corpus)
b. Di Ior no si sa trop, gjavant che, soredut di invier par vie che a vevin fam, a
vignivin ju tes cjasis a ciri di robad alc di mangja (Corpus friulano)

Se il verp de frase subordenade al ¢ al coniuntif (tal cas acompagnat di une negazion
espletive, tant che in (104b-c)), la frase e esprim une cundizion pussibile pal mancjat
verificasi dal contigniit de rezinte, duncje e a un significat simil a chel des proposizions
ipotetichis:

(104) a. Siva al mar fale che al plovi

b. No vignarai, gjavant che no tu mi invidis a clar
c. Gjavat che e vegni la néf, doman o sarai li di te

32.4. Lis proposizions relativis

Lis proposizions relativis a son proposizions subordenadis che a modifichin un element
nominal che si cjate te frase rezinte. A fasin duncje part di un SN li che a an funzion di atribut
dal non (in chest sens si puedin paragona ai SA). Pal 1or ril, di fat, a vegnin metudis dentri dal
grup des proposizions atributivis, li che si cjatin ancje lis proposizions atributivis participials
(par chés cfr. 26.3.2.).

La relazion di subordenazion tra la proposizion relative e la rezinte e ven esprimude
intes frasis di mut finit midiant dal complementador che, cence altris introdutors specifics
(fale intun cas particolar che si viodard plui indevant intal § 32.4.1). La carateristiche
sintatiche principal de frase relative e je ché di vé in comun cu la frase soreordenade un
element nomindl, che o clamin element nominal relativizat. L.’element nominal te frase
soreordenade al cjape il non di antecedent (o ancje cjaf de relative). L'antecedent al &
coreferenzial cul element nominal de frase relative, li che pero al ven lassat fir, tant che in
(1a), o se di no al ven sostituit midiant di un pronon, clitic, tant che in (1b), o /ibar (tant che in
lc):

(1) a. Il fantat che o ai saludat al e gno cusin
b. Chel la al é Toni, che lu vevin cognossiit ae fieste di t6 sir
c. O ai un ami che mi viot dispeés cun [ui

In (1a) I'element nominal relativizat te frase relative, coreferenzidl cul fantat de frase
rezinte, al a la funzion di ogjet diret e al ven lassat fir; in (1b) l'element relativizat
coreferenzial cun Toni de rezinte al a la funzion di ogjet diret e al ven esprimit midiant dal
clitic acusatif /u; in (1¢) I'element relativizat coreferenzial cul ami de rezinte al 4 la funzion di
complement preposizional (cun + SN) ¢ al ven esprimit midiant dal pronon libar / tonic /ui.

Di un pont di viste semantic e pragmatic, lis proposizons relativis si dividin in dos
categoriis: relativis restritivis (o denotativis o referenzidls) e relativis apositivis (0 conotativis,
o descritivis). Lis relativis restritivis a strenzin il domini dai referents, chei che a lor al
rimande I’antecedent, e a an la finalitat di contribui ae individuazion dal referent stes; lis
relativis apositivis invezit no an une funzion referenzial: [’antecedent al rimande a un referent
za individuat e la relative e zonte informazions in plui. La funzione dople des relativis e je
paralele a ché di chei altris elements atributifs, tant che i SA (v. 10.2.2). Intal cas dai SA, dut
cas, lis dos funzions a son peadis ae posizion dal agjetif rispiet al non (agjetifs postnominai =
restritifs, agjetifs prenomindi = apositifs), biel che lis frasis relativis, cualsisei e sedi la 16r
funzion, a stan simpri datr dal cjaf:

(2) a. Ifruts che a son vignits ir a son i miei nevots
b. Ir o ai viodiit to fradi Pieri, chel mi a dit di saludati

In (2a) la relative che a son vigniits ir, e da informazions che a coventin par individua il
referent dai fruts e e streng la denotazion pussibile (ducj i fiuts) a chei vigniits ir’'; in (2b) la
individuazion dal referent di fo fradi Pieri ¢ je autonome ¢ lis informazions dadis de relative
no an nissun ral te identificazion.

Une altre distinzion tra i doi gjenars di relativis e je dade de intonazion: lis relativis
restritivis a formin une unitat prosodiche cu la antecedente, biel che prime des apositivis ¢ je

31 Dal stes gjenar des relativis restritivis a son chés che si puedin defini relativis di cuantitdt, tant che par esempli
Cjol lis / tantis cjadreis che ti coventin, Mangje trope / cetante torte che tu viis. In chestis frasis |’antecedent
adun cu la frase relative no marchin un insiemi di referents, ma un insiemi di cuantitat.

une frontiere prosodiche (segnalade par solit inte lenghe scrite di une virgule denant dal
complementador, cemiit che si vidt in (2b)) (sul gjenar di frontiere cfr. 5.2.1).

32.4.1. La espression dal element relativizat te frase relative

Cemdit che si a za dit tal § prime, intune frase relative 1’element nominal relativizat nol
ven mai fir te s6 forme lessicél, si che duncje une frase tant che cheste, cun ducj 1 doi 1 SN
coreferenzials esprimiits, ¢ je agramatical:

(3) 1l fantat; che o ai saluddt *il fantat; al é gno cusin

Par juste, o vin di ipotiza che insot, intun nivel astrat, [’element nominal al ¢ presint tant
che element “vueit”, se si ten cont dal fat che il verp saludd de frase relative al ¢ un verp
biargomental (o bivalent) e duncje al a bisugne par fuarce di un ogjet diret, in plui di un
sogjet. L’ogjet diret perd nol ven esprimit, ma si lu pues ricostrui propit parcé che al ¢
coreferenzial cul so antecedent, e duncje si lu pues “recupera”. In altris cds, cemat che si ¢
viodit in (1b-c), I'element nomindl, ancje se nol € presint, al ven forndt a cjapa midiant di un
pronon, clitic o tonic, che nol a duncje une reference proprie, ma al rimande pe interpretazion
al so antecedent (cfr. 14.1).

In chest § o cirarin di stabili dair di ce modalitat che si a la omission o ben la riprese dal
element nomindl te frase relative. Si viodara che la casistiche e je peade 1) ae funzion che
I'element al a te frase, e 2) daspo, ae fate de frase relative, se restritive o apositive.

Par ce che al tocje il prin parametri, o podin vé chescj cas:

A. se I'element relativizit al € il sogjer de frase relative, il verp al & simpri acompagnét
dal clitic sogjet (cfr. 14.3.1), ma nol pues jessi esprimdt il pronon libar / tonic che i corispuint:

(4) a. Il frut che (*lui) al é vigniit ir al é gno nevot
b. Zuan, che (*lui) al mangje cetant, al e plui magri di te

B. se I'element relativizat al € l'ogjet diret de frase relative, a son dos opzions, dair de
fate de frase relative:

i. se la frase relative e je restritive, il non relativizat al reste no esprimiit:

(5) a. "Sisenta sot dal arbul che al veve dongje e si meté a mangja di gust chel bon
pan e ardiel" (Angelo Covazzi, Il miarli)
b. Cheste e je la musiche che o scolti simpri
c. La fantate che al a cognossude e je todescje

i1. se la frase relative e je apositive, l'element relativizat al ven tornat a cjapa di un
pronon clitic ogjet:

(6) a. "O ai dos altris robis che lis ai ta la anime e no pues tasé" (Francesco
Placereani, Di ducj i dons dal Spiritussant, cumo al covente il don dal coragjo)
b. Cheste anime buine al e stat un frut, Vigjut, che so pari lu veve sierat in glesie
par fdi pore e cussi al veve viodiit dut (Corpus friulano)
c. Il manuscrit dal fonts Jop, che lu ai viodut intun microfilm, nol é cussi pulit e
al somee plui provisori (Corpus friulano)

Version: 15/09/2025



é AGJENZIE
32. La frase complesse. Lis proposizions subordenadis AREF: Pe Lione

2 FURLANE

C. se l'element relativizat al ¢ l'ogjet indiret de frase relative, al ¢ simpri presint il
pronon clitic datif (sg. i, pl. ur)**:

(7) a. Toni, che i vevi regaldt un libri, mi a ringracidt
b. I fruts che ur plas studia a son pocs
c. E jere une femine che nissun i voleve mal (Faggin, p. 124)
d. A4 jerin cuiets come fruts che si ur conte ché dal ors (Faggin, p. 124)

D. se l'element relativizat al corispuint a un complement di lic (stat o moviment), te
frase relative, chest nol ven esprimiit, ma la frase relative e a un introdutor specific, che al sta
denant di che: al ¢ il stes introdutor des frasis interogativis (in)dula, che si alterne cui averbis
locatifs la, [i:

(8) a. Velastrade indula che jo o lavori
b. Al va simpri al bar dula che al cjate i siei amis
c. "Se tu vens ca su ta' cretis, la che [or mi an soterdt (...)" (Stelutis alpinis)
d. Al veve lassdt la Mercedes de so femine intune stradute pierdude, Ii che nissun
le varés notade (Corpus friulano)

Se il lac al marche divignince o origjin, I'introdutér al € di dula o dontri (ancje chescj
introdutors interogatifs); se al marche moviment par lic (valor periatif) si dopre par dula (che
pero si pues ancje no meti)

(9) a. No cognos il pais di (in)dula che a vegnin
b. Al é lat a studid a Munic, dontri che al é tornat za om
c. Al a cjapat la strade (par dula) che a jerin scijampats

E. se I'element relativizat al ¢ un SN dentri di diviers complements preposiziondi te frase
relative, si puedin vé soluzions diferentis:

1. in tancj cas il SP cul element relativizat nol ven esprimit e vonde. Chest al sucét in
maniere regolar cui complements di timp:

(10) a. Al jere l'an che mi soi iscrite ae universitat
b. In chel més che o sin stats in vacance al ploveve simpri
¢. In ché volte che tu mi vevis invidat, no ai podiit vigni

La stesse situazion si le a cun altris complements preposizionat, cemat che si pues viodi
par esempli in:

(11) a. La machine che o soi vignude ca si é rote (= cun SN)
b. A son personis che tu puedis fa cont (= su SN)
c. O ai comprat il libri che tu mi vevis feveldt (di SN)
d. Cheste e jere la reson che no i veve mai contdt nuie (par SN)

ii. I'element nominal al ven tornat a cjapa te relative midiant di un pronon personal tonic
cun denant la preposizion, massime, ma no dome, se I’element relativizat al ¢ [+ animét];
impen dal pronon personal si pues cjata ancje un pronon dimostratif, massime cui referents no
animats:

(12) a. A son personis che tu puedis fa cont su di lor
b. O ai un ami che mi viot dispés cun lui

328i viodedi che la riprese cul clitic datif e je simpri obligatorie ancje in presince dal ogjet indiret lessical
esprimit, si che duncje *({) ai regaldt il libri a Toni.

c. Di' lu vueli che chest rosari al puedi zova a ché anime che o vin preat par jé
(Faggin, p. 125)
d. Ve l'ami che ti fevelavi di lui
(13) a. I bégs che cun chei lu ai paiat a son chei de gratifiche
b. La cjase che par ché o vin combatiit, infin le vin comprade

iii. se l'element nominalizat al a te relative la funzion di “possessor” (= di lui, di jé, e
v.1.), al pues jessi sostituit dal agjetif possessif che i corispuint:

(14) a. O ai cognossiit un fantat, che so pari al lavore cun Toni
b. O ai incuintrdat chel om che o vevi comprdt la so machine

iv. se l'element relativizat al ¢ intune SP li che il cjaf al ¢ une preposizion secondarie (o
improprie, si viodedi il 17.1), te frase relative il SN relativizat nol ven metit, ma la P e ven
esprimude:

(15) a. No cjati plui la scjatule che dentri a jerin lis letaris
b. No cognossevi ché femine che o jeri sentade dongje
c. Cudl isal l'armar che parsore o vevin metude la valis gnove?

32.4.2. Lis proposizions relativis "libaris"

Lis proposizions relativis libaris a son frasis relativis che no an tant che antecedent / cjaf
un element nominal /essical cuntune s6 denotazion specifiche: il referent dal SN li che si cjate
la relative al ven identificait dome midiant de descrizion dade te frase relative. 11 cjaf de
relative, che e introdis frasis di cheste fate, al ¢ dat 1) dai pronons cui (che il so unic trat
semantic al ¢ [+ animét]) e ce (che invezit al marche un referent [- animat]); 2) di averbis tant
che (in)dula, cemiit, cetant, cuant (cul significat di 'tal moment che') che a marchin in maniere
gjeneriche il prin 'lic', il secont 'mit', chel altri cuantitat' e ['ultin 'timp. A son i stes pronons e
averbis doprats tes frasis interogativis e a funzion in dutis lis dos costruzions tant che
"variabilis", tal sens che no an une interpretazion univoche. Par esempli:

—_
i
N

—
[=~]

. Cui che al va cuintri de le¢ al sara perseguit
Al jere cui che al steve atent e cui che no
Cognossistu cui che tu as dongje di te?

O regali il libri dome a cui che i plas lei

1l puest al e di cui che al rive par prin

Fas ce che ti dis

Cun ce che mi an dat non cumbini nuie

Al sa plui di ce che al a dit

Ce che al é sucediit e je une robe grivie

Al e tornat indula che al e sucedut un incident
Ve dula che ti spietavi

O torni a tacd di dula che tu tu mi ds interot
Lu ai fat cemuit che tu mi ds dit

Mangje cetant che tu viis

Al é rivat cuant che o jerin par ld vie

(17)

SRR SRS S T

Une costruzion simile a ché des frasis relativis libaris e je dade di ché che e ven clamade
relative cun cjaf "lizér", 1i che il ¢jaf al ¢ dat dal pronon dimostratif chel, che si dopre cun

valor di [+ / - animét] (cfr. 12.2)*. Cuant che si riferis a [+ animat], si pues dopra ancje fletht
par gjenar e numar (a diference di cui, che al ¢ dome singolar ancje se compatibil dal pont di
viste semantic cu la pluralitat). Chel che si dopre dispés in alternance cun cui / ce tant che par
esempli in:

(18) a. Chel che al va cuintri de le¢ al sara perseguit (e ancje al pl.. Chei che a van...
a saran perseguits)

Il puest al é di chel che al rive il prin

O regali il libri dome a chel che i plas lei / ...a chei che ur plas lei**

Fas chel che ti dis

Cun chel che mi an dat non cumbini nuie

e o o

Dopra il dimostratif tant che cjaf al presupon che si vedi une interpretazion definide dal
referent, in acuardi cul valor intrinsic dai dimostratifs; I'is di cui invezit al ¢ compatibil sedi
cu la interpretazion definide, sedi cun ché indefinide (si viodedi par esempli (16b)). Cjalant
chest esempli:

(19) Cui che nol passe l'esam scrit, nol podara fa l'oral*

Li che cui nol identifiche referents determinats, e la frase si pues parafrasale tant che 'se
un student nol passe I’esam scrit, nol podara fa ’oral', in:

(20) Chel che nol passe l'esam scrit, nol podara fa l'oral / Chei che no passin l'esam....

chel e chei si riferissin a referents determinats e la frase si le pues parafrasa come 'il
student / 1 student che nol passe / no passin I'esam scrit...'

Cun di plui, bisugne marca che a son cas li che I’ts dal dimostratif + frase relative nol ¢
in alternative cun cui: chel + frase relative di fat si pues dopra cun valor identificatif, ven a
stai par fa riferiment a un referent che al ven individuat di cui che al fevele e dal scoltadér,
tant che n:

(21) a. Tia clamdt chel che al e vigniit a cjatati ir sere
b. Chei che tu viodis la ju, a son i amis di to fradi
In chescj cas, i che 1 referents dai SN che a tegnin dentri la frase relative a son
identificats, no si pues sostitul chel / chei cun cui:
(22) a. *4lti a clamat cui che al é vigniit a cjatdti ir sere
b. *Cui che tu viodis la ju, a son i amis di to fradi

33 Achi si intint il pronon dimostratif in sens stret, tant che sostit{it di un SN. Di altre fate il cis li che il
dimostratif al ven doprét tant che determinant cu la omission dal non cjaf dal SN, tant che in Dai siei libris, chel
che mi a plasiit di plui al é chel gniifi in cheste frase il N al ven lassdt fir in dutis dos lis ocorencis di chel, prime
de relative e prime dal agjetif, ma si pues recuperd par anafore (fibri): in chescj cés il dimostratif al piert il so
valor deitic e al ten dome il valor di definitece (cfr. 12.2). Cuant che al ¢ prime di une frase relative, il cjaf /
antecedent dal stes si pues duncje identifica, si che duncje si trate di une relative ordenarie e no di une relative
libare.

#Si viodedi che, se si dopre cui, si fs riferiment dal pont di viste semantic a un o plui 'amants dal lei',
ancje se dal pont di viste sintatic al & un pronon singolar; se si dopre il dimostratif invezit, al singolar il referent
al & un, biel che se si fis riferiment a une pluralitat si dopre il plural. Clare che cuant che si dopre il feminin il
cercli dai referents al & plui strent.

3In chestis frasis si pues doprd ancje il coniuntif: in chest cds, dal pont di viste semantic si 4 une
costruzion simile ae costruzion condizional: Cui che nol passas l'esam scrit, nol podares fi l'ordl.

Une altre costruzion che si pues considera simile ae frase relative libare e je ché
clamade frase relative a siclte libare, che si a4 cuant che 'antecedent al a dentri un
cuantificador universal tant che cualsisei o un averbi tant che (da)pardut, che a vegnin

136,
.

interpretats tant che "variabii

(23) a. Cualsisei strade che tu cjapis, ti puarte fiir
b. Cualsisei che al disi cussi, al fale
c. Al va pardut la che e je bisugne di lui

3%Chescj elements paricolars a puedin ancje introdusi une frase concessive pluricondizional (v. 32.3.5.1):
la diference tra une concessive (par esempli Cualsisei robe che tu disis, no cambii idee) e une relative (Cualsiser
robe che tu disis, no mi fids cambid idee) e sta tal fat che te relative l'introdutér cualsisei al é tal stes timp
antecedent de relative e element interni de stesse.

